
Mazkur maqolalar Tadbirkorlar va ishbilarmonlar 

harakati — Oʻzbekiston Liberal-demokratik partiyasi 
hamda “Milliy tiklanish” demokratik partiyasi saylovoldi 
tashviqoti uchun ajratilgan bepul nashr maydoni doirasida 

eʼlon qilinmoqda.
3-betga qarang.

MENING TANLOVIM — OBOD VATANIM!

27-OKTABR — OLIY MAJLIS 
QONUNCHILIK PALATASI 

VA MAHALLIY 
KENGASHLAR DEPUTATLARI 

SAYLOVI KUNI

Qadrli vatandoshlar!
Sizlarni, sizlar orqali butun xalqimizni, ona 

tilimizning barcha ixlosmandlarini bugungi 
ulugʻ ayyom — Oʻzbek tili bayrami hamda 
oʻzbek tiliga davlat tili maqomi berilganining 
35-yilligi bilan chin qalbimdan muborakbod 
etaman.

Maʼlumki, milliy til har bir madaniy xalqning 
tarixi va oʻzligini, ruhiy-maʼnaviy dunyosini 
oʻzida aks ettiradigan tengsiz boylikdir. Qadimiy 
tariximizning eng ogʻir va sinovli davrlarida ham 
bizni yagona xalq sifatida birlashtirib, azaliy 
qadriyatlarimizni asrlar osha bezavol saqlab 
kelayotgan ona tilimizni har qancha ardoqlasak, 
ulugʻlasak arziydi.

Bugungi kunda yurtimizda davlat tilini 
rivojlantirish, uning nufuzi va mavqeini oshirish, 
xalqaro miqyosda keng targʻib etishga qaratilgan 
katta ishlar amalga oshirilmoqda.

Xususan, keyingi yillarda koʻplab idoraviy 
hujjatlar davlat tiliga oʻtkazildi, 100 mingdan 
ortiq geografik obyektning nomi davlat reyestriga 
kiritildi, hududlardagi 150 mingdan ziyod tashqi 
yozuvlar davlat tili va reklama toʻgʻrisidagi 
qonun hujjatlari talablariga muvofiqlashtirildi.

Yangi paydo boʻlayotgan zamonaviy 
tushunchalarga nom berish, soʻz va atamalarni 
rasmiy isteʼmolga kiritishni tizimli yoʻlga 
qoʻyish uchun Atamalar komissiyasining 
faoliyati tubdan takomillashtirildi, bu borada 
aniq ilmiy mezonlar ishlab chiqildi. 

Oʻtgan yildan eʼtiboran meʼyoriy-huquqiy 
hujjatlar loyihalarini lingvistik ekspertizadan 
oʻtkazish tizimi yaratilgani tegishli hujjatlarning 
davlat tili talablariga mos va uslubiy jihatdan 
puxta tayyorlanishiga xizmat qilmoqda.

Rahbarlik lavozimlariga nomzodlarning 
oʻzbek tili boʻyicha bilim darajasini aniqlash 
maqsadida milliy test tizimi joriy etilib, qisqa 
vaqt ichida 3 mingdan ziyod talabgorning qariyb 
1 ming 500 nafariga davlat tilini bilish boʻyicha 
sertifikatlar berildi.

Davlat tili asoslarini chuqur va atroflicha 
oʻrganishni taʼminlash uchun Vazirlar Mahkamasi 
huzuridagi Oʻzbek tilini rivojlantirish jamgʻarmasi 
tomonidan 58 nomdagi qomus, lugʻat va 
qoʻllanmalar koʻp ming nusxalarda chop etildi.

Ayniqsa, keyingi yillarda oʻzbek tilini 
raqamlashtirish borasida jiddiy natijalarga 
erishilmoqda. Oʻzbekcha matnlarni sunʼiy 
intellekt yordamida qayta ishlash va oʻzbek tilida 
muloqot qilishga moʻljallangan “aqlli” dastur 
ishlab chiqilib, “Oʻzbek tili izohli lugʻati”ning 
veb-sayti yaratildi.

Ayni paytda oʻzbek tilidagi matnlarni tahrir 
qilish, ularni lotin va kirill yozuviga oʻgirish 
va soʻzlarning lugʻaviy maʼnosini koʻrsatishga 
moʻljallangan elektron dasturlar ham amaliyotda 
faol qoʻllanmoqda.

2025-y i l  1 -yanva rdan  bosh lab 
umumtaʼlim maktablarida milliy sertifikatga 
ega boʻlgan oʻzbek tili oʻqituvchilariga 
maoshining 50 foizi miqdorida oylik ustama 
haq toʻlanishi ona tilimiz fidoyilarining 
sharafli mehnatini ragʻbatlantirishga xizmat 
qilishi shubhasiz.

Barchamizga ayonki, badiiy tarjima til 
taraqqiyotida ulkan ahamiyatga ega. Yaqinda 
mamlakatimizda badiiy tarjima sohasida 
Muhammad Rizo Ogahiy nomidagi xalqaro 
mukofot taʼsis etilgani ham, ishonamizki, 
oʻzbek tili va adabiyotini yanada boyitish va 
dun yoga keng targʻib etishda muhim omil 
boʻladi.

Yoshlar ishlari agentligi tomonidan 
vatanparvar oʻgʻil-qizlarimizning salohiyati 
yordamida “Vikipediya” xalqaro internet 
ensiklopediyasidagi oʻzbekcha maʼlumotlar 
hajmi keskin koʻpayib, davlat tilida eʼlon 
qilinayotgan maqolalar hajmi boʻyicha 
Oʻzbekiston Markaziy Osiyo mintaqasida 
yetakchi mamlakatga aylangani eʼtiborlidir.

Oʻtgan davrda Alisher Navoiy nomidagi 
Toshkent davlat oʻzbek tili va adabiyoti 
universiteti huzuridagi Davlat tilida ish yuritish 
asoslarini oʻqitish va malaka oshirish markazida 
turli tashkilot va idoralarda mehnat qilayotgan 
33 mingdan ortiq xodim oʻqitildi. Shuningdek, 
oʻzbek tilini oʻrganish istagida boʻlgan 
vatandoshlarimiz uchun ushbu markaz va uning 
hududiy boʻlimlarida bepul oʻquv kurslari 
yoʻlga qoʻyildi.

Shu oʻrinda bagʻrikeng diyorimizda ahil-inoq 
yashab kelayotgan 130 dan ziyod millat va elat 
vakillarining tili, anʼana va qadriyatlarini asrab-
avaylash boʻyicha ham muhim ishlar amalga 
oshirilayotganini alohida taʼkidlamoqchiman. 
Jumladan, respublikamiz maktablarida taʼlim-
tarbiya jarayoni 7 ta tilda yoʻlga qoʻyilgan 
boʻlib, 160 ga yaqin milliy madaniy markaz 
hamda qoraqalpoq, rus, qozoq, qirgʻiz, tojik, 
turkman tillaridagi ommaviy axborot vositalari 
faoliyat koʻrsatmoqda.

Markaziy teleradiokanallar orqali oʻzbek 
tilini oʻrganishga bagʻishlangan koʻrsatuv va 
eshittirishlarning muntazam berib borilayotgani 
yurtimizda yashayotgan boshqa millat 
vakillarining davlat tilini oʻzlashtirishiga katta 
hissa qoʻshmoqda.

Aziz doʻstlar!
Oʻzbek tilining beqiyos imkoniyatlarini 

yuzaga chiqarish, uning jahon miqyosida nufuzi 
va jozibadorligini oshirish uchun hali oldimizda 
koʻplab vazifalar turibdi.

Avvalo, yuksak taraqqiy etgan demokratik 
davlatlarda boʻlgani kabi davlat tili butun 
jamiyatni, tili va millatidan qatʼi nazar, barcha 
fuqarolarni yagona xalq sifatida birlashtirishga 
xizmat qilishi zarur. Bu borada har qanday 
xalq uchun oʻta hassos va taʼsirchan boʻlgan 
til masalasida ortiqcha ehtiros va hissiyotlarga 
berilmasdan, uzoqni oʻylab, vazminlik bilan 
ish tutish kerakligini hammamiz yaxshi 
anglaymiz.

Zero, davlat tili  faqatgina soha 
mutaxassislarining emas, balki koʻp millatli 
butun xalqimizning birgalikdagi saʼy-
harakatlari, aql-zakovati, maʼnaviy-maʼrifiy 
salohiyati, vatanparvarlik fazilatlari bilan ravnaq 
topadi.

Mamlakatimizda qonunga hurmat va itoat 
muhitini taʼminlash, jumladan, “Davlat tili 
toʻgʻrisida”gi qonunni hayotimizga izchil tatbiq 
qilishda barchamiz yuksak madaniyat va oʻzaro 
bir-birini anglash tuygʻusini namoyon etishimiz 
lozim. 

Bu borada barcha taʼlim muassasalarida 
oʻzbek tili va adabiyoti fanlarini oʻqitish tizimini 
yanada takomillashtirish orqali taʼlim sifatini 
oshirishga erishish muhim ahamiyatga ega.

Teleradiokanallar va internet saytlarida 
davlat tilini oʻrganishga yordam beradigan 
dasturlarning soni va efir vaqtlarini koʻpaytirish, 
mustaqil til oʻrganuvchilar uchun qoʻshimcha 
adabiyotlar, lugʻat va qoʻllanmalar nashr etish 
doimiy eʼtiborimiz markazida boʻladi.

Raqamli makonda davlat tilini keng joriy 
etishga moʻljallangan ishlarni yangi bosqichga 
koʻtarish, oʻzbek tilini axborot texnologiyalari 
sohasidagi yirik dasturlar tili qatoriga kiritish 
choralarini koʻrish ham dolzarb vazifamiz boʻlib 
qoladi.

Muhtaram yurtdoshlar!
Sizlarni bugungi qutlugʻ bayram bilan yana bir 

bor tabriklab, barchangizga mustahkam sogʻliq, 
ishlaringizda yangi yutuqlar, xonadonlaringizga 
tinchlik va farovonlik tilayman.

Oʻzbek tilimizning boyligi, kuch-qudrati 
yanada ziyoda boʻlsin! 

Shavkat MIRZIYOYEV,

Oʻzbekiston Respublikasi 
Prezidenti

O‘ZBEKISTON XALQIGA 
BAYRAM TABRIGI

Ilgari bu sohada yaxlit oliy taʼlim dargohi 
yoʻq edi. Davlatimiz rahbarining 2023-yil 
31-maydagi qarori asosida tashkil etilgan 
mazkur universitetda zamonaviy ekologik 
yoʻnalishlar qamrab olindi.

“Oʻzbekiston — 2030” strategiyasi 
doirasida mamlakatimizda BMTning 
Barqaror rivojlanish maqsadlariga erishish 

ZAMONAVIY “YASHIL” LOYIHALAR EKOLOGIK 
MUVOZANAT YAXSHILANISHI VA SIRKULYAR 

IQTISODIYOT RIVOJIGA XIZMAT QILADI

YASHILLIK, OBODLIK, AVVALO, O‘ZIMIZ UCHUN KERAK

Prezident Shavkat Mirziyoyev 21-oktabr kuni Markaziy Osiyo atrof-muhit va iqlim 
oʻzgarishini oʻrganish universiteti — “Green University”da boʻldi.

choralari koʻrilmoqda. Maʼlumki, bu iqlim 
oʻzgarishlari, suv va energetika sofligi, 
sogʻliq, taʼlim, isteʼmol va ishlab chiqarish 
kabi 17 ta farovonlik vazifalarini qamrab 
olgan boʻlib, ular koʻp jihatdan kadrlar 
malakasiga bogʻliq. Shu bois, universitetda 
atrof-muhit va barqaror boshqaruv, atrof-
muhit va iqtisodiyot, ekologiya va davlat 

boshqaruvi, barqaror rivojlanish, barqaror 
moliya, ekologiya huquqi, atrof-muhit 
sohasida ommaviy kommunikatsiyalar 
yoʻnalishlari ochilgan.

450 oʻringa moʻljallangan oʻquv binosi 
taʼmirlanib, zamonaviy sharoitlar yaratilgan. 
Xonalar sohaga doir anjomlar, kompyuterlar va 
sunʼiy intellekt  uskunalari bilan jihozlangan. 

Taʼlim ingliz tilida olib boriladi. Buning 
uchun AQSH, Buyuk Britaniya, Meksika va 
Fransiyadan chet ellik oʻqituvchilar ham jalb 
etilgan.

Prezident universitet mutaxassislari va 
talabalari bilan suhbatlashdi.

— Hozir ekologiya xuddi raqamli 
texnologiyalarday dolzarb. Kelajakda 
hamma soha atrof-muhit bilan hamohang 
boʻladi. Shuning uchun bu yerda ekologik 
iqtisodiyot, moliya, huquq kabi yoʻnalishlar 
tashkil etildi. Endi dual taʼlimni kengaytirib, 
bu yerdagi bilimlarni tezroq joylarda tatbiq 
qilish kerak, — dedi Shavkat Mirziyoyev.

Mutasaddilarga ekologiya sohasida 
quyi boʻgʻin kadrlarini tayyorlash boʻyicha 
Qoraqalpogʻiston va har bir viloyatda 
texnikumlar tashkil etish boʻyicha topshiriqlar 
berildi.

Universitetda xorijiy oliy taʼlim 
tashkilotlari bilan akademik va kasbiy tajriba 
almashish yoʻlga qoʻyilgan. Oʻquv dasturlari 
ular bilan hamkorlikda, “fan — taʼlim — 
ishlab chiqarish integratsiyasi” tamoyili 
asosida ishlab chiqilgan.

Zamonaviy laboratoriya talabalarni ilmga 
jalb etish, tajribasini oshirishda muhim omil 
boʻlmoqda. Unda yer, suv, bioxilma-xillik 
va chiqindi namunalari har xil muhitda 
tekshirilib, ilmiy xulosalar beriladi.

Davlatimiz rahbari ushbu laboratoriyani 
ham koʻzdan kechirdi.

— Bu yerda ilmiy salohiyat, zarur 
uskunalar bor. Bundan samarali 
foydalanish kerak. Masalan, yer-suv 
sharoitlari ogʻir tumanlar boʻyicha 
shartnoma asosida tahlillar oʻtkazish 
mumkin. Bu ikki tomon lama manfaatli 
boʻladi, — dedi Prezident.

Davomi 2-betda

Davomi 2-betda

Mamlakatimizda har yili 200 million tup daraxt va buta ekib, 
yashillik miqyosini 2030-yilgacha 30 foizga yetkazish maqsadi 
belgilangan. Soʻnggi yillarda bu koʻrsatkich 12 foizga yetdi.

Bu yil bahorda 138 million dona koʻchat ekildi. Yil boshidan 
buyon 10 ming gektardan ziyod “yashil belbogʻ”, vazirlik 
va hokimliklar 257 ta bogʻ barpo qildi. Orolboʻyida yashil 
qoplama 2 million gektardan oshdi.

Joriy yildan boshlab yoʻl, daryo va kanallarga tutash  
2 ming gektar yer 10 ming aholi va tadbirkorlarga ekish uchun 
ijaraga berildi. “Mening bogʻim” loyihasi doirasida byudjetdan 
49 milliard soʻm ajratilib, mahallalarda 215 ta yangi bogʻ 
yaratilyapti.

Bu saʼy-harakatlar Tabiatni muhofaza qilish xalqaro ittifoqi, 
Choʻllanishga qarshi kurashish konvensiyasi ijro organi 
tomonidan ham eʼtirof etilmoqda.

Lekin ayrim joylarda shunday xayrli ishda sustkashlikka 
yoʻl qoʻyilgani afsuslanarli. Baʼzi tumanlarda sugʻorish tizimi 
yoʻq yerga koʻchat oʻtqazilgan yoki kesilgan daraxtlar oʻrniga 
yangilari ekilmagan.

Yigʻilishda hozirgi mavsum va kelgusi yilga moʻljallangan 
vazifalar belgilab olindi.

Avvalo, yurtimiz iqlimiga mos koʻchatlarni koʻpaytirish 
lozimligi taʼkidlandi. Xususan, Fanlar akademiyasi, ekologiya, 
qishloq, suv va oʻrmon xoʻjaligi, karantin tizimidagi 
ilmiy-tadqiqot tashkilotlari, oliy oʻquv yurtlari, in-vitro 
laboratoriyalari bilan samarali ishlansa, urugʻ va koʻchat 
yetishtirishdan 2-3 barobar koʻp daromad topish mumkin. Ilm 
ham rivojlanadi.

Keyingi yil Nukus, Arnasoy, Qorakoʻl va Muborak 
tumanlarida suvsizlik va shoʻrga chidamli galofit oʻsimligidan 

iborat 4 ta bogʻ barpo qilinadi. Shuningdek, Qoraqalpogʻiston, 
Buxoro, Jizzax, Navoiy, Qashqadaryo, Surxondaryo, 
Xorazmning 250 ming gektar choʻlida suv talab etmaydigan 
saksovul, qandim, cherkez urugʻlari dron bilan ekiladi.

Bahor mavsumidan oʻrmon xoʻjaliklarida sogʻlom onalik 
plantatsiyasini tanlash orqali yiliga 1,5 ming tonna urugʻ 
tayyorlanadi. Janubiy Koreya tajribasi boʻyicha suvsizlikka 
chidamli, iqlim sharoitiga mos yopiq ildizli konteyner va in-
vitro usulida 2 million koʻchat olish yoʻlga qoʻyiladi. Mahmud 
Mirzayev nomidagi institutning Samarqand, Xorazm, Toshkent 
va Fargʻona vodiysidagi yerlarida yiliga 10 million dona mevali 
nihollar yetishtiriladi.

Koʻchat ekish ishlarini ham uyushqoqlik bilan tashkil etish 
imkoniyatlari koʻrsatib oʻtildi.

Prezident Shavkat Mirziyoyev raisligida 21-oktabr kuni “Yashil makon” 
umummilliy loyihasi doirasidagi ishlar natijadorligi va kelgusidagi ustuvor 

vazifalar muhokamasi yuzasidan videoselektor yigʻilishi oʻtkazildi.

BUGUNIMIZ HAM, ERTAMIZ HAM ATROF-MUHITGA 
ADOLATLI MUNOSABATIMIZGA BOG‘LIQ

Davomi 2-betda

Baʼzan kichik koʻngilsizliklar ortidan katta 
tashvishlar paydo boʻladi. Hayotimizda arzimas 
tuyulgan narsalar, voqealar jiddiy hodisaga 
aylana boradi. Bu bilan kishilik jamiyatining 
bugungi qiyofasi haqida soʻz yuritmoqchimiz. 
Albatta, maqolamizning bunday tus olishiga 
juda muhim asoslar bor. Gap shundaki, kuni 
kecha Prezidentimiz Shavkat Mirziyoyev 
Markaziy Osiyo atrof-muhit va iqlim 
oʻzgarishini oʻrganish universiteti — “Green 
University”da boʻldi. Shuningdek, maishiy 
chiqindilarni qayta ishlash, ulardan elektr 
energiyasi va mahsulot ishlab chiqarish 
loyihalari taqdimoti bilan tanishdi.

Davlatimiz rahbari chiqindilarni qayta ishlash 
zavodlari qurilishi loyihasi bilan tanishar ekan, 
jumladan, “Bular shunchaki zavod emas, hayot-
mamotimizni hal qiladigan masalalardan 
biri. Yer-suvlarimizning yaroqliligi ham, aholi 
salomatligi ham, havo tozaligiyu energetika 

barqarorligi ham shu sohaga bogʻliq. Chiqindilar 
toʻgʻri toʻplanib, koʻproq qayta ishlansa, 
ekologik muvozanat yaxshilanadi, tabiat toza 
boʻladi, jamiyat oʻzgaradi”, dedi.

Oʻzbekiston Respublikasi Prezidentining shu yil 26-sentabrdagi 
farmoni bilan, Chiqindilarni boshqarish va sirkulyar iqtisodiyotni rivojlantirish

 agentligi tashkil etildi.

Muassasada fanlararo tadqiqotlar qilish, 
innovatsion pedagogik uslub va texnologiyalarni 
ishlab chiqish, ilmiy-tadqiqot va amaliy bilimlarni 
integratsiya qilishga alohida eʼtibor qaratilmoqda. 
Oʻquv jarayoni “Hub and Spoke” tamoyili 
asosida tashkil etilgan. Bu yaxlit oʻquv tizimini 
yaratish, resurslarni optimallashtirish, talabalar va 
mutaxassislarning harakatchanligini oshirish kabi 

jihatlar bilan ajralib turadi.
Universitetning imkoniyatlarini kengaytirish 

uchun kelgusida poytaxtimizning Yunusobod 
tumanidagi hamda Toshkent viloyatining Boʻstonliq 
tumanidagi sobiq kollejlar binolari taʼmirlanib, 
kampusga aylantirilishi rejalashtirilgan.

Shundan soʻng davlatimiz rahbari maishiy 
chiqindilarni qayta ishlash, ulardan elektr energiyasi 
va mahsulot ishlab chiqarish loyihalari taqdimoti 
bilan tanishdi.

Yurtimizda yiliga 14 million tonna chiqindilar 
hosil boʻladi. Lekin ularning atigi 4-5 foizi qayta 
ishlanadi. Chiqindi poligonlaridan 7 million tonnadan 
ziyod issiqxona gazlari atmosferaga chiqadi, 43 ming 
tonna zaharli filtratlar yer ostiga singadi.

Chiqindilarni qayta ishlash orqali ham uning 
tabiatga taʼsirini kamaytirish, ham foyda olish mumkin. 
Shu maqsadda Ekologiya, atrof-muhitni muhofaza 
qilish va iqlim oʻzgarishi vazirligi tomonidan xorijiy 
investorlar bilan hamkorlikda qator loyihalar ishlab 
chiqilgan. Qariyb 1 milliard 300 million dollarlik 
investitsiyalarni jalb etgan holda, 8 ta chiqindi yoqish 
zavodi qurish hamda Ohangaron poligonida chiqindi 
gazini qayta ishlash rejalashtirilgan.

Masalan, Xitoyning “CAMC Engineering” 
kompaniyasining 350 million dollar toʻgʻridan 
toʻgʻri investitsiyasi hisobidan Andijon va Toshkent 
viloyatlarida 2 ta zavod barpo etiladi. Ularda kuniga 4 

ming tonna chiqindi qayta ishlanib, yiliga 630 million 
kilovatt-soat elektr energiyasi ishlab chiqariladi.

Bu sohaga Xitoyning boshqa bir kompaniyasi — 
“Shanghai SUS Environment” ham qiziqish bildirgan. 
U 310 million dollar toʻgʻridan toʻgʻri investitsiya 
kiritib, Samarqand va Qashqadaryo viloyatlarida 2 ta 
zavod qurishni rejalashtirgan. Ularda kuniga 3 ming 
tonna chiqindi qayta ishlanib, yiliga 480 million 
kilovatt-soat elektr energiyasi olinadi.

Birlashgan Arab Amirliklarining “Tadweer Group” 
kompaniyasining 200 million dollar mablagʻi evaziga 
Buxoro va Navoiy viloyatlari uchun bitta zavod 
quriladi. Unda kuniga 1 ming 500 tonna chiqindini 
qayta ishlash va yiliga 363 million kilovatt-soat elektr 
energiyasi ishlab chiqarish quvvati yaratiladi.

Koreya Respublikasining “Sejin” kompaniyasi 
ishtirokidagi loyiha ham juda muhim. Unga koʻra, 55 
million dollar evaziga Toshkent viloyati Ohangaron 
tumanidagi maishiy chiqindi poligonida hosil 
boʻladigan gazdan muqobil elektr energiyasi olish 
yoʻlga qoʻyiladi. Uning quvvati 16 megavatt boʻlishi 
koʻzda tutilgan.

Umuman, loyihalar natijasida qattiq maishiy 
chiqindilardan oqilona foydalanish taʼminlanadi. 
Yiliga 4,7 million tonnadan ortiq chiqindi yoqilib, 2 
milliard 100 million kilovatt-soat elektr energiyasi 
ishlab chiqariladi. 97 million AQSH dollari 
qiymatidagi elektr energiyasi sotiladi. Shuningdek, 
bular orqali 152 million metr kub tabiiy gaz iqtisod 
qilinadi hamda 2,4 million tonna issiqxona gazlari 

kamayadi. 1 ming 200 ta yangi ish oʻrni yaratiladi.
Loyihalar 2025-2027-yillarda Andijon, Buxoro, 

Jizzax, Qashqadaryo, Navoiy, Namangan, Samarqand, 
Sirdaryo, Fargʻona, Toshkent viloyatlari va Toshkent 
shahrida amalga oshirilishi rejalashtirilgan.

Davlatimiz rahbari loyihalarning ijtimoiy 
ahamiyatiga alohida urgʻu berdi.

— Bular shunchaki zavod emas, hayot-
mamotimizni hal qiladigan masalalardan biri. Yer-

suvlarimizning yaroqliligi ham, aholi salomatligi 
ham, havo tozaligiyu energetika barqarorligi ham shu 
sohaga bogʻliq. Chiqindilar toʻgʻri toʻplanib, koʻproq 
qayta ishlansa, ekologik muvozanat yaxshilanadi, 
tabiat toza boʻladi, jamiyat oʻzgaradi, — deya 
taʼkidladi Shavkat Mirziyoyev. 

Shu bois, mutasaddilarga bu loyihalarni 
namunaviy qilib, hududlarda koʻpaytirish boʻyicha 
koʻrsatma berildi.

Hozir investorlar, ishlab chiqaruvchilar, birinchi 
navbatda, korxonasining energiya taʼminotini 
oʻylaydi. Shuning uchun chiqindini qayta ishlash 
zavodlari yaqinida qurilish materiallari, organik 
oʻgʻitlar kabi yangi korxonalarni joylashtirish 
maqsadga muvofiqligi qayd etildi. Bu tadbirkor uchun 
ham, investor uchun ham manfaatli boʻladi.

Barcha hududlarda bunday loyihalarni koʻpaytirish 
va mutanosib rivojlantirish boʻyicha “yoʻl xaritasi” 
ishlab chiqish vazifasi qoʻyildi.

Mamlakatimizda bu soha izchil takomillashtirib 

kelinmoqda. Oʻzbekiston Respublikasi Prezidentining 
shu yil 26-sentabrdagi farmoni bilan, Chiqindilarni 
boshqarish va sirkulyar iqtisodiyotni rivojlantirish 
agentligi tashkil etildi.

Agentlik chiqindilarni toʻplash, saralash, 
zararsizlantirish, qayta ishlash, yoqish, utilizatsiya 
qilish va ularni yoʻq qilishning zamonaviy usullarini 
joriy etish bilan shugʻullanadi. Bu sohada sirkulyar 
iqtisodiyotni rivojlantirish hisobiga ekologik vaziyat 
barqarorlashadi, sanitar holat yaxshilanadi, aholiga 
xavfli kasalliklar yuqishi kamayadi. Chiqindilar qayta 
ishlanib, muqobil energiya, xomashyo va organik 
oʻgʻit olinadi. Mavjud chiqindi poligonlari hududida 
ekosanoat zonalari tashkil etiladi.

Ziyodulla JONIBEKOV,
Ikrom AVVALBOYEV,

OʻzA muxbirlari

ZAMONAVIY “YASHIL” LOYIHALAR EKOLOGIK 
MUVOZANAT YAXSHILANISHI VA SIRKULYAR 

IQTISODIYOT RIVOJIGA XIZMAT QILADI
Boshlanishi 1-betda

Boshlanishi 1-betda

YASHILLIK, OBODLIK, AVVALO, 
O‘ZIMIZ UCHUN KERAK

Bunda katta kuch mahallalarda. Yashillik, obodlik ham, 
avvalo, odamlarning oʻziga kerak. Shu bois, “mahalla 
yettiligi” vakillari oʻziga biriktirilgan koʻchalarda 100 
tupdan jami 6 million dona manzarali daraxt oʻstiradi. 
Shuningdek, boshqa koʻchalar, boʻsh maydonlar va 
koʻp qavatli uylar atrofida 3 million tup koʻchat ekiladi. 
Umuman, mahallalarda 20 million dona manzarali va 
mevali daraxt eksa boʻladi.

Oʻrmon xoʻjaligi agentligiga barcha mahallalarda 
yarmarka tashkil qilib, 30 millionta koʻchat yetkazib berish 
vazifasi qoʻyildi. 20 mingdan ziyod taʼlim maskanlari va 
shifoxonalar hududida 2,5 millionta, yoshlarga boʻlib 
berilgan 60 ming gektar yerda 1,5 millionta daraxt ekish 
mumkinligi aytildi.

Hokimliklar va vazirliklar tomonidan kuzda 40 million 
tup koʻchat ekilishi rejalashtirilgan. 

Xususan, 13 ta xalqaro avtomobil yoʻli boʻyida  
9 million tup koʻchat ekiladi. Yana 2 ming kilometr 
yoʻllar yoqasi shu maqsadda 10 ming fuqaro va 
tadbirkorlarga boʻlib beriladi. Toshkent — Samarqand 
va Samarqand — Qarshi temir yoʻli boʻylariga ham 
koʻchat oʻtqaziladi. Dala chetlarida 21 million tup 
terak, tut va uzum yetishtiriladi.

Mudofaa vazirligi 200 ming tup, Ichki ishlar, Milliy 
gvardiya va Favqulodda vaziyatlar vazirligi tizimlarining 
har biri 100 ming tupdan koʻchat ekishga masʼul boʻladi. 
Chiqindi poligonlari atrofida “yashil belbogʻ” barpo 
etiladi.

Qayd etilganidek, keyingi yilda “Yashil makon” 
loyihasi uchun 100 milliard soʻm ajratiladi. Endilikda 
daraxtlarni 3 yil parvarishlash, kasallikdan saqlash, 
sugʻorish xarajatlari ham investitsiya dasturiga 
kiritiladi.

Sugʻorish boʻyicha ikki xil tajriba amalga oshiriladi. 
Xususan, 27 ta tumanda bittadan quduq qazishga 

ruxsat beriladi. Bahorda 14 ta tumanning togʻ va adir 
qiyaliklarida qavat-qavat qilib, 500 gektar daraxt 
ekiladi.

Viloyatlarda “Mening bogʻim” loyihasi boʻyicha 
yashil hududlar va jamoat parklari barpo etish yuzasidan 
topshiriqlar berildi. Bu maydonlar ekish mavsumigacha 
“Ochiq budjet” portaliga qoʻyilib, daraxt turlari 

boʻyicha tavsiya va ularning narxi  koʻrsatiladi. Shu 
bilan birga, parvarishlashda masʼuliyatsizlik qilgan 
shaxslarni mobil ilova orqali ogohlantirish tizimi 

yoʻlga qoʻyiladi.
Soʻnggi vaqtlarda yurtimizda chang boʻronlari tez-

tez sodir boʻlayotgani qayd etildi. Bunga global iqlim 
oʻzgarishi bilan birga daraxtlarning noqonuniy kesilishi, 
suv kamayishi, chorva tartibsiz boqilishi ham sabab 
boʻlmoqda. Choʻllardagi oʻsimliklar turlari ham keskin 
kamaygan.

Davlatimiz rahbari aholi koʻpayib borayotgan hozirgi 
sharoitda oziq-ovqat xavfsizligini taʼminlash boʻyicha 
eng katta zaxira yaylovlar ekanini taʼkidladi.

Shu bois, 16 million gektar yaylov yerlarini 
boshqarish Veterinariya va chorvachilikni rivojlantirish 
qoʻmitasiga oʻtkazilishi belgilandi. Qoʻmitaga choʻllarni 
degradatsiyadan chiqarish boʻyicha uch yillik dastur 
tayyorlash vazifasi topshirildi. Kelgusi yilda bu maqsadlar 
uchun dastlab 50 million dollar grant mablagʻlari jalb 
qilinadi.

Sohaga taalluqli yana bir muammo — choʻl 
oʻsimliklari qoplamasi yoʻqolib ketayotganidir. Shu 
sababli mutasaddilarga Buxoro va Navoiy viloyatlarining 
choʻl va yarim choʻl hududlarida yashil maydonlarni 
koʻpaytirish boʻyicha koʻrsatma berildi.

“Oʻzbekkosmos” agentligi bilan birgalikda 
choʻllarda ekologik holatni monitoring qilish 
platformasi yaratiladi. Oʻrmon xoʻjaligi agentligining 
bu yoʻnalishdagi masʼuliyati oshiriladi. Endilikda u 
choʻllanishga qarshi kurashish bilan ham shugʻullanadi, 
hokimliklar qoshidagi “Yoʻl koʻkаlam” tashkilotlari 
agentlik tizimiga oʻtadi.

Agentlikka Fanlar akademiyasi bilan birgalikda 
20 gektarda tajriba-sinov maydonchasi tashkil qilib, 
degradatsiyaga uchragan yaylovlarni qayta tiklovchi 
oʻsimliklarni yetishtirish vazifasi qoʻyildi.

Prezidentimiz jamiyatda sogʻlom turmush tarzini keng 
ommalashtirish masalalariga ham toʻxtalib oʻtdi. Aholini 
jismoniy sogʻlomlashtirish, sport, yurish va toʻgʻri 
ovqatlanish boʻyicha yangi yondashuvlarni joriy qilish 
muhimligi qayd etildi.

Yigʻilishda muhokama qilingan masalalar boʻyicha 
mutasaddilarning axborot va rejalari eshitildi.

OʻzA

Boshlanishi 1-betda

BUGUNIMIZ HAM, ERTAMIZ HAM ATROF-MUHITGA 
ADOLATLI MUNOSABATIMIZGA BOG‘LIQ

Bu nihoyatda jiddiy gap. Toʻgʻri 
taʼkidlanganidek, ekologiyani asrab-avaylash 
hayot-mamot masalasi. Prezidentimiz 
kuyinchaklik bilan aytgan bu gaplar bizni keng 
mushohadaga, chuqur tahlilga chorladi.

Hayotda inson uchun muhim narsalar, 
vositalar koʻp. Sogʻliq muhim, shuning uchun 
duoga qoʻl ochganimizda sogʻlik-omonlik 
boʻlsin, deya soʻraymiz. Tinchlik ham qadrli, 
shu bois, turli balo-qazolardan asrash haqida 
niyat qilamiz. Ammo bularning barchasi tabiat 
bilan bevosita bogʻliq ekanini koʻp ham yodga 
olavermaymiz. 

XXI asrning hayot maydoni insoniyatni 
turfa sinovlarga duch qilmoqda. Tinch-omon 
kunlarning qadriga yetish fursati har on bizni 
taʼqib qilyapti. Shunday tahlikali bir sharoitda 
inson tabiat bilan uygʻun yashashga intilishi har 
qachongidan-da muhim boʻlib qolaveradi.

Gap oʻzani ekologik vaziyat bilan bogʻliq 
bugungi manzaraga burilmoqda. Tabiatdagi 
har bir oʻzgarishda hayotiy axborotlar, 
kelajak qoʻngʻirogʻining baralla ovozi bor. 
Ammo befarqlik qusuri bizni koʻp tashvishga 
qoʻyayotgani ham bor gap, koʻz yumib boʻlmas 
haqiqat.

Shu maʼnoda aytish joizki, atrof-muhit 
va iqlim oʻzgarishi, chiqindilar masalasi har 
birimizni jiddiy oʻylantirishi kerak. Takror 
aytamiz, Prezidentimiz taʼkidlaganidek, 
yer-suvlarimizning yaroqliligi ham, aholi 
salomatligi ham, havo tozaligiyu energetika 
barqarorligi ham tabiat sofligi, chiqindilarni 
qayta ishlash masalasiga bevosita bogʻliq 
boʻlib qoldi. Chiqindilar toʻgʻri toʻplanib, 
koʻproq qayta ishlansa, ekologik muvozanat 
yaxshilanadi, tabiat toza boʻladi, jamiyat 
oʻzgaradi.

Biz qanday yoʻl tutmogʻimiz zarur? Avvalo, 
bu masala taraqqiyotning asosi yoki inqirozi 
ekanini toʻgʻri anglab olishimiz kerak boʻladi.

Buning uchun ayrim raqamlarga 
eʼtiborimizni qaratish yetarli, deb oʻylaymiz. 
Masalan, bugungi kunda Oʻzbekistonda 
yiliga hosil boʻladigan 14 million tonna 
maishiy chiqindilarning atigi 4-5 foizi qayta 
ishlanib, qolgani poligonga joylashtirilishi 
natijasida atmosferaga 7 million tonnadan 
ziyod issiqxona gazlari chiqadi va 43 
ming tonna filtratlar yer ostiga singadi. 
Natijada uy hayvonlari, parranda, qush va 
hasharotlarning poligonlarda oziqlanib, 
aholi orasiga tarqatayotgan zararli viruslari 
insonlar hayotiga jiddiy xavf solmoqda.

Eng achinarlisi, aholimiz orasida 
surunkali kasalliklar soni tobora ortib, 
nafas yoʻli, asab tizimi, yurak, qon-tomir, 
onkologik kasalliklarga chalinish hamda 
chaqaloqlarning nogiron boʻlib dunyoga 
kelishi holatlari kuzatilmoqda.

Yaqinda Navoiy shahrida yashaydigan 
ukam farzandli boʻldi. Hol-ahvol soʻrasam, 
“Cherepnoy davleniya”si bor ekan (bosh 
miya ichki bosimining oshishi demoqchi), 
toʻxtovsiz yigʻlaydi, shifokorlar nazoratida, 
dorilar ichiryapmiz, oʻtib ketadi, deyishyapti. 
Ekologiya taʼsiridan ekan”, deb qoldi. Tasavvur 
qilyapsizmi, kecha tugʻilgan goʻdaklar biz — 
kattalarning tabiatga munosabatimiz jabrini 

tortyapti, uning zahmini tanasida his qilyapti, 
ogʻriqdan azoblanyapti.

Yoki koʻp kasalliklarning yosharib 
borayotganini aytaylik. Ulardan biri — suyak 
yemirilishi. Shifokorlar fikricha, bu kasallik 
yaqin yillargacha 50 dan oshgan kishilarda 
kuzatilgan. Lekin hozir 20-25 yoshli yigit-
qizlar suyagi yemirilib, endoprotez qoʻydirishga 
majbur boʻlmoqda.

Muammoning boshqa tomoni ham bor. Bu 
taraqqiyot va jamiyatimizning oʻzgarishi bilan 
bogʻliq. Shu oʻrinda bir qator omillarni sanab 
oʻtish joiz.

Birinchidan, ekologik muvozanat 
tarozisining bir pallasi salbiy tomonga ogʻishi 
tadbirkorlik muhitiga jiddiy toʻsiq boʻladi.

Keyingi yillarda ekologik toza oziq-ovqat 
mahsulotlariga boʻlgan talab keskin ortmoqda. 
Ammo atrof-muhitning ifloslanishi bilan bogʻliq 
sharoitda bunday mahsulotlarni yetishtirish 
birmuncha qimmatga tushadi. Aytaylik, buning 
uchun fermer yoki dehqon dalasi kimyoviy 
oʻgʻitlanmagan boʻlishi kerak, oʻsimliklarga 
hech qanday dori sepilmasligi talab qilinadi. 
Afsuski, bunday mahsulot yetishtirish yil sayin 
qiyin boʻlib bormoqda. Boisi, yil fasllari kelishi, 
tabiat qonuniyati ham oʻzgarib turibdi. Bundan 
tashqari, har bir yetishtiruvchi mehnatiga 
yarasha foyda koʻrgisi keladi.

Bugungi tadbirkor oʻz mahsulotini ekologik 
xurujlarga chidamli qilib ishlab chiqarishga 

harakat qilyapti. Aks holda, u mahsulotini 
na eksportga chiqara oladi, na ichki bozorda 
xaridorini topadi. Bu esa ortiqcha mablagʻ va 
vaqt talab qiladi.

Ikkinchidan, yuqorida aytganimizdek, 
ekologiya ifloslanishi, chiqindilar koʻpayishi 
turli kasalliklarni keltirib chiqaradi. 

Ochigʻini aytish kerak, kasallikni davolash 
arzonga tushmaydi. Oilada bir kishi tumov 
boʻlganida asoratini qoldirmasdan davolash 

uchun kamida 500-600 ming soʻm pul 
ishlatishga toʻgʻri keladi. Ekologiya buzilishi 
bilan bogʻliq jiddiy va surunkali kasalliklarni-
ku qoʻyaverasiz. Topganimiz uni davolashga 
ketishi mumkin.

Uchinchidan, jamiyatda ishonch inqirozini 
yuzaga keltiradi.

Ikki kun oldin taksi toʻxtatib, manzilga yetib 
oldim. Haydovchi akamizning kasbi filolog ekan. 
Yoʻl-yoʻlakay oʻzbek tili haqida gaplashib ketdik. 
“Oʻz ona tilimizda toʻgʻri yozishni eplolmayapmiz, 
koʻchadagi reklama yozuvlarini-ku qoʻyavering, 
kitoblarda ham xatolar koʻpayib ketdi”, deya 
yozgʻirib qoldi. Soʻng shunday dedi: “Bu ketishda 
jamiyatda milliylikka nisbatan jiddiy tahdid paydo 
boʻladi. Chunki tilga nisbatan befarqlik milliy 
oʻzlik yoʻqolishidan qoʻrqinchli mujdadir”.

Buni eslaganimiz boisi shundaki, til maʼnaviy 
masala, oʻz navbatida, moddiy hayotimiz bilan 
bogʻliq ona tabiatga munosabatimiz ham tilimiz 
kabi jiddiy muammo. Har ikkisi ham borligʻimiz.

Shu maʼnoda, ekologik madaniyatimizni 
shakllantirmas ekanmiz, hayotimiz kun sayin 
jiddiy muammolar qurshovida qolaveradi. 
Alaloqibat, hayotimiz mazmuni xiralasha 
boshlaydi, atrofni chang-toʻzon pardasi 
orqali koʻrishga majbur boʻlamiz. Bu esa, oʻz 
navbatida, odamlarda tushkun kayfiyat hosil 
qiladi, kayfiyat tushkun ekan, ishda unum, uyda 
baraka boʻlmaydi.

Prezidentimiz “Green University” 
mutaxassislari va talabalari bilan 

suhbatlashganida, jumladan, shunday dedi:
— Hozir ekologiya xuddi raqamli 

texnologiyalarday dolzarb. Kelajakda 
hamma soha atrof-muhit bilan hamohang 
boʻladi. Shuning uchun bu yerda ekologik 
iqtisodiyot, moliya, huquq kabi yoʻnalishlar 
tashkil etildi. Endi dual taʼlimni kengaytirib, 
bu yerdagi bilimlarni tezroq joylarda tatbiq 
qilish kerak.

Bu bejiz emas, albatta. Chunki biz yuqorida 
aytgan qator muammolar, bir soʻz bilan aytganda, 
tirikligimiz manbai, avvalo, kadrlar siyosati 
bilan bogʻliqdir. Shuning uchun ham atrof-muhit 
muhofazasiga qaygʻuradigan, qaygʻurganda 
ham ilmiy yondashuvlar asosida ish koʻradigan 
yoshlar qatlami juda zarur.

Boshqa  tomondan o lganda , 

Prezidentimizning alohida saʼy-harakatlari 
bilan bugungi real vaziyat, yaʼni atrof-
muhit ifloslanishining oldini olish, ekologik 
muvozanatni taʼminlash borasida bir qator 
taʼsirchan chora-tadbirlar koʻrilayotir. 
Jumladan, davlatimiz rahbarining joriy yil 
4-yanvardagi “Chiqindilarni boshqarish 
tizimini takomillashtirish va ularning 

ekologik vaziyatga salbiy taʼsirini 
kamaytirish boʻyicha chora-tadbirlar 
toʻgʻrisida”gi, yaqinda — 26-sentabrda esa 

“Ekologiya va atrof-muhitni muhofaza qilish 
 sohalarida ochiqlikni taʼminlash hamda 
boshqarish tizimini yanada takomillashtirish 
chora-tadbirlari toʻgʻrisida”gi farmonlari 
qabul qilindi. Qolaversa, yangi tahrirdagi 
Konstitutsiyamiz ekologik huquqlar 
boʻyicha alohida modda bilan boyitildi. 
Jumladan, 49-moddada davlat barqaror 
rivojlanish prinsipiga muvofiq, atrof-muhitni 
yaxshilash, tiklash va muhofaza qilish, 
ekologik muvozanatni saqlash boʻyicha 
chora-tadbirlarni amalga oshirishi belgilandi.

Bundan tashqari, chiqindilarni qayta 
ishlashga alohida eʼtibor qaratilmoqda. 
Bu orqali ularning ham tabiatga taʼsirini 
kamaytirish, ham foyda olish mumkin. 
Shu maqsadda Ekologiya, atrof-muhitni 
muhofaza qilish va iqlim oʻzgarishi 
vazirligi tomonidan xorijiy investorlar 
bilan hamkorlikda qator loyihalar ishlab 
chiqilgan. Qariyb 1 milliard 300 million 
dollarlik investitsiyalarni jalb etgan holda, 
8 ta chiqindi yoqish zavodi qurish hamda 
Ohangaron poligonida chiqindi gazini 
qayta ishlash rejalashtirilgan.

Bu borada Xitoy, BAA kabi davlatlar 
bilan hamkorlik yoʻlga qoʻyilmoqda. 
Jumladan, Xitoy Respublikasining 
“Chengdu Environmental Group” 
loyihasi 2025-2027-yilda oʻz faoliyatini 

boshlaydi. Bunda 1 ta yirik zavod quriladi 
va Jizzax, Sirdaryo viloyatlarida qattiq 
maishiy chiqindilarni yoqish orqali qurilish 
materiallari hamda elektr energiya ishlab 
chiqarish uchun xizmat qiladi. Ushbu loyiha 
orqali yiliga 547 ming tonnadan ziyod 
chiqindi qayta ishlanadi.

Shunday loyihalar yana bor. Masalan, 
Xitoyning “China Everbright Group” 
loyihasi asosida 2025-2027-yilda 2 ta 
zavod faoliyatini boshlashi, “Namangan 
va Fargʻona viloyatlarida qattiq maishiy 
chiqindilarni yoqish orqali elektr energiya 
ishlab chiqarish” investitsiya loyihasi 
doirasida 1 million tonnadan ziyod chiqindini 
qayta ishlashga erishish rejalashtirilgan.

“Tadweer” (BAA) kompaniyasi loyihasi 
2025-2050-yillar davomida xizmat koʻrsatadi. 
“Buxoro va Navoiy viloyatlarida qattiq maishiy 
chiqindilarni yoqish orqali elektr energiya ishlab 
chiqarish” natijasida yiliga 547 ming 500 tonna 
chiqindini qayta ishlashga erishiladi.

Xitoy Respublikasining “Shanghai SUS 
Environment” loyihasi 2025-2027-yilda 
oʻz faoliyatini boshlaydi. Samarqand va 

Qashqadaryo viloyatlarida qattiq maishiy 
chiqindilarni yoqish orqali elektr energiya ishlab 
chiqish uchun 2 ta zavod xizmat koʻrsatadi. 
Shu tariqa yiliga 1 million tonnadan ziyod 
chiqindi qayta ishlanadi.

“CAMC Engineering” kompaniyasining 
350 million dollar toʻgʻridan toʻgʻri 
investitsiyasi hisobidan Andijon va Toshkent 
viloyatlarida 2 ta zavod barpo etiladi. 
Ularda kuniga 4 ming tonna chiqindi qayta 
ishlanib, yiliga 630 million kilovatt-soat elektr 
energiyasi ishlab chiqariladi.

Ushbu xorij zavodlari chiqindilarni 

qayta ishlab chiqarish jarayonlarida yuqori 
sifatl i  materiallardan va innovatsion 
texnologiyalardan foydalanadi. Shuningdek, 
chiqindilarni  olib chiqish,  tashish, 

yoqish, chiqindi gazlarini tozalash, elektr 
energiyasini olish kabi 5 ta ketma-ketlik 
orqali chiqindilarni qayta ishlaydi va “nol 
chiqindi” tamoyiliga erishiladi. 

Mutaxassislar fikricha, mazkur loyihalar 
orqali 152 million metr kub tabiiy gaz iqtisod 
qilinadi, 2,4 million tonnagacha issiqxona 
gazlari kamayadi, yiliga 49 milliard soʻm 
soliq toʻlanadi, 1200 ta yangi ish oʻrni paydo 
boʻladi.

Albatta,  bu kabi saʼy-harakatlar, 
oldimizga qoʻyilgan vazifalar oʻz samarasini 
beradi. Ammo “qars ikki qoʻldan” degan 
gapni ham unutmasligimiz kerak. Tabiatga 
uygʻunlik qon bilan kiradi, inson to soʻnggi 
nafasigacha ona tabiat bagʻrida yashaydi. 
Bu ilohiy qismat. Shunday ekan, oilada, 
mahallada, farzandlarimiz tarbiyasida atrof-
muhitga, ekologiyani toza saqlashga boʻlgan 
munosabatimizni susaytirmaylik. Zero, 
bugunimiz ham, ertamiz ham atrof-muhitga 
adolatli munosabatimizga bogʻliq.

Ulugʻbek ASROROV,
“Yangi Oʻzbekiston” muxbiri

TADBIRKORLAR VA ISHBILARMONLAR HARAKATI — 

O‘ZBEKISTON LIBERAL-DEMOKRATIK PARTIYASI VA UNING 

NOMZODLARIGA OVOZ BERING!

“MILLIY TIKLANISH” DEMOKRATIK PARTIYASI VA 

UNING NOMZODLARIGA OVOZ BERING!

BIZ BIRGALIKDA 
KATTA KUCHMIZ!

“BIZ BIRMIZ, 
O‘ZBEKISTONLIKMIZ!”

OʻzLiDeP tomonidan saylov arafasida tashkil etilayotgan targʻibot 
tadbirlarida bu daʼvat qayta-qayta yangramoqda. Elektorat vakillari mazkur shior 
zamirida taraqqiyotni tezlashtiruvchi omillarni toʻliq qamrab olgan maʼno-mazmun 

mujassamligini tobora teranroq anglashyapti.

Odimlayotgan har bir kun bizni 27-oktabr — Oliy Majlis Qonunchilik palatasi hamda 
mahalliy Kengashlar deputatligiga boʻladigan saylovlarga yaqinlashtirmoqda. Bu 
jarayonda “Qadriyatlarga tayangan taraqqiyot” shioriga amal qilayotgan “Milliy 

tiklanish” demokratik partiyasi ham parlament va mahalliy kengashlarda eng koʻp 
oʻrinlarni egallash uchun kurashmoqda. 

27-OKTABR — OLIY MAJLIS QONUNCHILIK PALATASI 
VA MAHALLIY KENGASHLAR DEPUTATLARI SAYLOVI KUNI

Oliy Majlis Qonunchilik palatasi va mahalliy 
kengashlarga saylov kuniga juda oz muddat qoldi. 
Partiyalarning tashviqotlari ham shu kunlarda 
qizgʻin pallaga kirdi.

Xoʻsh, 1 million 600 mingdan ziyod aʼzosi 
boʻlgan OʻzLiDePning saylovoldi targʻibot 
tadbirlari qanday kechmoqda? Elektorat 
vakillarining 46 foizini ayollar, 48 foizini yoshlar 
tashkil qiladigan liberal-demokratlar saylovchilar 
ishonchini qozonish uchun qanday tashabbuslarni 
ilgari surmoqda va qanday yangi usullardan 
foydalanmoqda?

Quyida ana shu savollarga javob boʻladigan 
saʼy-harakatlarga xolisona nazar tashlaymiz. 

Oʻz gʻoya va dasturlarini aholi orasida keng 
yoyish maqsadida OʻzLiDeP bu yilgi saylovga ham 
har galgidek yangicha uslublarda yondashmoqda. 
Tanlangan strategiya doirasida odamlar orasiga 
yanada chuqurroq kirib borish, uyma-uy yurib, 
millionlab fuqarolar bilan muloqot qilish, har bir 
saylovchiga partiya gʻoyalarini yetkazish oson ish 
emas.

Shu kungacha faollar va volontyorlar guruhi 
rejaga muvofiq ikki milliondan ortiq xonadonga 
kirib-chiqishga ulgurishdi. Shuningdek, velosiped 
va maxsus ovoz kuchaytirgichlar (ruper) yordamida 
partiyaning asosiy maqsad va gʻoyalari aholi 
oʻrtasida keng targʻib qilinmoqda. Bundan tashqari, 
OʻzLiDeP partiyalararo debatlarda ham dadil 
qatnashmoqda. Saylovchilar bilan uchrashuvlar, 
nomzodlarning tashkilot va idoralardagi muloqotlari 
ham jonli tarzda kechmoqda.

Umuman olganda, OʻzLiDeP bu galgi saylov 
kampaniyasida keng aholi qatlamlarini jalb etgan 
holda ommaviy tadbirlarni  hamda asosiy elektorat 
qatlami vakillari bilan uchrashuvlarni oʻtkazishga 
alohida  eʼtibor qaratdi.

Ochiq osmon ostidagi ochiq 
muloqotlar

Fargʻona shahridagi Islom Karimov nomidagi 
teatr-konsert saroyi maydonida “Erkin va farovon, 
qudratli yangi Oʻzbekistonni birgalikda 
quramiz!” shiori ostida uyushtirilgan ommaviy 
targʻibot tadbiri xususida ijtimoiy tarmoqda koʻplab 
ijobiy fikrlar bildirildi.

Boisi shundaki, yomgʻirli ob-havo boʻlishiga 
qaramay, ikki mingdan ziyod saylovchilar — 
tadbirkor-u fermerlar, taʼlim va tibbiyot sohasi 
xodimlari, madaniyat va sanʼat tizimi vakillari 
partiya takliflarini diqqat bilan eshitishdi. 

Shuningdek, Nukus shahridagi “Doʻstlik 
bogʻi”da tashkil etilgan targʻibot tadbiri ham 
saylovchilar bilan toʻgʻridan toʻgʻri muloqot 
shaklida, yuqori kayfiyatda tashkil etildi. 

Ochiq osmon ostidagi ommaviy tadbirlarda 
taʼkidlanganidek, partiya yalpi ichki mahsulot 
hajmi 2030-yilga borib, 160 milliard dollarga, 
aholi jon boshiga toʻgʻri keladigan daromadni esa 
4 ming dollarga yetkazish, tadbirkorlar sonini 
3 million nafardan oshirish uchun barcha 
zarur choralarni koʻradi. Bundan tashqari, kasb-
hunarga oʻqitish koʻlamini har yili ikki baravar 
oshirib, besh yilda kamida 1 million fuqaroga 
kasb oʻrgatish, barcha tuman va shaharlarda 
monomarkazlarni tashkil qilish, maktab 
bitiruvchilariga davlat tomonidan kamida bir 
kasbni egallashiga  koʻmaklashuvchi tizim joriy 
etish kabi masalalar ham partiyaning diqqat 
markazida boʻladi.

OʻzLiDeP mamlakat imizdagi  barcha 
sohalarning birdek rivojlanishidan manfaatdordir. 
Bu kabi ezgu maqsadlar yoʻlida barcha kuch va 
imkoniyatlar safarbar etiladi.

Sunʼiy intellekt va 
nanotexnologiyalar

Virtual makon hayotimizdan mustahkam oʻrin 
olgani bugun hech kimga sir emas. Endilikda 
kattayu kichik ham raqamli texnologiyalar va 
mobil ilovalardan foydalanishni biladi. Elektron 
qulayliklar koʻlami tobora kengayib borayotgani 
ham rost.

OʻzLiDeP mutasaddilarining Samarqand 
viloyatida joylashgan “Urgut iqtisodiy zonasi”da 
yirik kompaniya rahbarlari, investorlar bilan 
oʻtkazilgan uchrashuvda ayni mavzuda soʻz 
yuritilgani elektoratning diqqatini oʻziga jalb 
qildi. 

Raqamli texnologiyalarga ixtisoslashgan 
korxonalarning eksport  faol iyat ini 
jadallashtirish, “Chip sanoati”, sunʼiy 
intellekt, nanotexnologiyalar kabi ilgʻor 
tarmoqlarni rivojlantirish partiyaning 
kelgusi besh yillikda eng ustuvor vazifasiga 
aylanadi. Shuningdek, sanoatda tannarxni 
kamaytirish, maxsus sanoat zonalarini 
xorijiy kompaniyalarga autsorsing asosida 
boshqaruvga berish, avtomobil ishlab 
chiqarish hajmini yiliga 1 million donaga 
yetkazish choralari koʻriladi. Oʻzbekistonni 
mintaqaviy “toʻqimachilik xabi”ga aylantirish 
uchun sohadagi tadbirkorlarni har tomonlama 
qoʻllab-quvvatlash, yoshlar oʻrtasida IT 
 sohasini yanada ommalashtirish hamda 
sohada xizmatlar eksportini oshirish uchun 
“maktab — oliygoh — IT kompaniyasi”dan 
iborat yaxlit “IT taʼlim” va xizmatlar zanjiri 
yaratiladi.

Toshkent viloyatidagi “Astrum” IT 
akademiyasida IT mutaxassislar, marketing 
sohasi vakillari, yoshlar bilan oʻtkazilgan 
OʻzLiDePning saylovoldi tashviqoti Urgutdagi 
qiziqarli suhbatning tadrijiy davomi boʻldi, desak 
yanglishmagan boʻlamiz. 

Saylovoldi uchrashuvda partiya yoshlar 
bandligi va ishbilarmonligi, xususan, ishsiz 
yoshlarni zamonaviy kasblarga oʻqitish tizimini 
tubdan qayta koʻrib chiqish, korxonalar buyurtmasi 
asosida kasbga tayyorlash amaliyotini joriy 
qilish tarafdori ekani qayd etildi.

Har bir viloyatda kamida 100 gektar maydonda 
“Yoshlar ijtimoiy-iqtisodiy markazi”ning 
tashkil etilishi va mazkur markazlar yoshlar uchun 
chinakam “loyihalar fabrikasi”ga aylanishi 
maʼlum qilindi.

Aholini tadbirkorlikka 
jalb qilishning “mahallabay” 

dasturlari

Buxoro viloyati Gʻijduvon tumanidagi “Parvoz 
Humo Ravnaq Trans” va Namangan viloyati 
Davlatobod tumanidagi “Koʻk saroy” korxonalarida 
tashkil etilgan saylovoldi targʻiboti tadbirlarida 
ham partiya elektoratining asosiy qatlamini tashkil 
etuvchi tadbirkorlar, ishbilarmonlar, kichik va oʻrta 
biznes hamda agrar soha xodimlari faol ishtirok  
etdi. 

Aholini tadbirkorlikka jalb qilishning 
“mahallabay” dasturlarini ishlab chiqish 
partiya oldida turgan eng muhim maqsadlardan 
biri ekani alohida eʼtirof etildi. Shuningdek, 
oilaviy tadbirkorlik dasturlari doirasida 
imtiyozli kredit hajmlarini har yili 30 foizga 
oshirib borish, ijtimoiy tadbirkorlikni 
yanada ragʻbatlantirish, ijtimoiy himoyaga 
muhtoj aholini ish bilan taʼminlab kelayotgan 
tadbirkorlarga mol-mulk va yer soligʻidan 
imtiyozlar berish ham OʻzLiDePning saylov oldi 
takliflari sirasiga kiradi.

Ichki mehnat migratsiyasini rivojlantirishga 
eʼtibor qaratish, bandlikni moliyaviy qoʻllab-
quvvatlash manbalarini kengaytirish, jumladan, 
xususiy bandlik agentliklari tizimini rivojlantirish 
masalalari elektorat manfaatlarini himoyalashda 
zarur qadam boʻladi.

Maʼnaviy-maʼrifiy  
sohalar ham doimiy 

eʼtiborimizda boʻladi

Yoshlar ishlari agentligi huzuridagi “Kitoblar 
olami” markazida yozuvchi va shoirlar, kitob 
nashri va bosma sohasida faoliyat yuritayotgan 
tadbirkorlar, kitobxon yoshlar vakillari bilan 
partiya nomzodlarining uchrashuvi ham samimiy 
ruhda kechdi. 

Uchrashuvda OʻzLiDeP tadbirkor va 
ishbilarmonlar manfaatlarini himoya qiladigan 
eng yirik siyosiy kuch sifatida xususiy sektordagi 
nashriyotlar faoliyatini yanada rivojlantirishga 
alohida eʼtibor qaratishi aytib oʻtildi. Jumladan, 
biznes yuritishni yanada soddalashtirish, 1000 ga 
yaqin byurokratik talablarni bekor qilish, 
litsenziyalar sonini ikki baravar kamaytirish, 
litsenziya bekor boʻladigan 60 ta faoliyat uchun 
xabardor qilish tizimini joriy etish partiyaning 
keyingi besh yillikdagi ustuvor vazifalaridir. 
Shuningdek, soliq maʼmurchiligi tizimini 
soddalashtirish, barcha tadbirkorlar uchun soliq 
toʻlash borasida adolatli va teng sharoitlar yaratish 
kabi vazifalar ham matbaa sohasida faoliyat 
yuritayotgan tadbirkorlarning manfaatlariga xizmat 
qiladi.

*** 
Xorazm viloyati Tuproqqalʼa tumani 

“Hazorasp” erkin iqtisodiy zonasi va 
“Uzavtomotors” aksiyadorlik jamiyatida boʻlib 
oʻtgan uchrashuvlarda partiyaning iqtisodiy 
yoʻnalishdagi maqsad va vazifalari, Andijon 
davlat tibbiyot institutida esa shifokorlar va 
yosh mutaxassislar bilan tibbiyot sohasini 
rivojlantirishga oid taklif va tashabbuslari haqida 
soʻz yuritildi. 

Umuman olganda, uchrashuvlarda partiya 
Saylovoldi dasturidagi ustuvor yoʻnalishlar, 
maqsad va gʻoyalar xalqchil, oddiy, sodda tilda 
yetkazilyapti. Saylovchilar partiya gʻoyalari va 
tashabbuslariga oʻzining iliq munosabatlarini 
bildirib, saylovda partiya va uning nomzodlarini 
qoʻllab-quvvatlashlarini taʼkidlashmoqda. 

Oʻzbekistonning zamonaviy taraqqiyoti 
yoʻlidagi bu muhim pallada, Siz, aziz saylovchilar 
qabul qiladigan qarorlar kelajagimizni belgilaydi. 
OʻzLiDeP oʻzining adolatli va farovon jamiyatni 
qurish, iqtisodiy oʻsishni taʼminlash va har bir 
fuqaroning manfaatlarini himoya qilishga boʻlgan 
sodiqligini amalda isbotlagan. 

Birgalikda kuchmiz! Bizni qoʻllab-
quvvatlang va islohotlarning bardavomligi 
uchun OʻzLiDeP va uning nomzodlariga ovoz 
bering!

Oʻzbekiston Liberal-demokratik  
partiyasi Matbuot xizmati

Taʼkidlash lozimki, partiya tomonidan tashkil 
qilinayotgan targʻibot-tashviqot tadbirlarida barcha 
nomzodlar faol ishtirok etib, partiya va oʻzlarining 
Saylovoldi dasturlarini keng targʻib qilmoqda. 
Ayniqsa, bunday tadbirlarda nafaqat elektorat, balki 
partiya gʻoya va maqsadlariga xayrixoh boʻlgan 
keng jamoatchilik vakillari ishtirok etmoqda.

Jumladan, shu kungacha partiyaning 38 mingga 
yaqin targʻibot tadbirlari tashkil etilib, ularda 
qariyb 1 million 500 mingga yaqin saylovchi 
ishtirok etdi. 

“Milliy tiklanish” nima 
uchun “Qadriyatlarga 
tayangan taraqqiyot” 

gʻoyasini ilgari surmoqda?

Jizzax shahridagi Mustaqillik maydonida 
oʻtkazilgan ommaviy targʻibot tadbirida 
partiya tomonidan “Qadriyatlarga tayangan 
taraqqiyot” gʻoyasi bejiz ilgari surilmayotgani 
qayd etildi.

Bugungi kunda butun dunyoda taraqqiyotga 
erishish va farovon jamiyat barpo etish masalasi 
aksariyat davlatlarning kun tartibidagi asosiy 
masalaga aylandi. Biroq shuni tan olish kerakki, 
iqtisodiy farovonlik oʻz-oʻzidan jamiyat baxti va 
barqarorligini taʼminlay olmaydi. Insonlarning 
hayotida maʼnaviy mezonlar va qadriyatlarning 
ahamiyati ham katta oʻrin tutadi. Ayniqsa, koʻp 
asrlik anʼanalar va millatimizning maʼnaviy merosi 
xalqimizning kelajagi uchun mustahkam asos boʻlib 
xizmat qilishi mumkin. 

Tadbirda Oliy Majlis Qonunchilik palatasiga 
nomzod, Toshkent davlat sharqshunoslik universiteti 

rektori Gulchehra Rixsiyeva dasturda bugun 
zamonamizning dolzarb masalasiga aylangan tarbiya 
va taʼlim sohasini rivojlantirishga, bu borada mavjud 
boʻlgan muammo va kamchiliklarni hal qilish 
boʻyicha ilgari surilgan taklif va tashabbuslar haqida 
fikr bildirdi. 

Ular orasida eng muhimi “Yangi avlod 
pedagoglarini tayyorlash Davlat dasturi”ni 
qabul qilish tashabbusidir. Chunki soʻnggi 
yillarda ushbu dasturning kerakligini har kuni 
his qilyapmiz. Bugun farzandlarimiz umuman 
yangicha davrda yashayapti va pedagoglarimiz 
ham kelajagimiz egalariga mos boʻlishi lozim. 
Shu bois, yangi avlod pedagoglarini tayyorlash 
va oʻqituvchilik kasbi jozibadorligini oshirishga 
qaratilgan  chora-tadbirlarni ishlab chiqish 
va amaliyotga joriy qilishga birinchi darajali 
vazifa sifatida qarash zarur. 

Gulchehra RIXSIYEVA: 

— Shundan kelib chiqib, barchangizdan 
ushbu tashabbusni qoʻllab-quvvatlagan 
holda, farzandlarimizning kelajagini 
oʻy lagan barcha yur tdoshlar imizn i 
27-oktabrda boʻladigan saylovlarda “Milliy 
tiklanish” va uning nomzodlariga ovoz 
berishga chaqiraman.

Quyi palataga koʻrsatilgan yana bir nomzod, 
Jizzax viloyati hokimi oʻrinbosari Nazira 
Muxtorovaning chiqishi ham saylovchilar 
tomonidan iliq kutib olindi. 

Partiya “Maʼrifatli ona — qudratli millat” 
tamoyiliga asosan, xotin-qizlarga oid siyosatini 
yangi bosqichga olib chiqish, ayollar kelajagimiz 
bunyodkorlari boʻlgan bolalarni dunyoga 
keltiruvchi va ularning tarbiyachilari boʻlishi 
barobarida davlat va jamiyat boshqaruvida 
ayollarning boy bilim, malaka va kuchini safarbar 
etishga qodir ulkan salohiyatga ega jamiyatimizning 
faol aʼzolari ekanligidan kelib chiqib, dasturda 
muhim taklif va tashabbuslarni ilgari surmoqda. 
Ulardan eng muhimi, shubhasiz, farzand koʻrgan 
ayollarga bola uch yoshga toʻlguniga qadar haq 
toʻlanadigan “Onalik taʼtili” berish tizimini joriy 
qilish taklifidir.

Nazira MUXTOROVA: 
— Agar siz farzandim mehrli, tarbiyali, 

kelajakda yurtimizga sadoqatli farzand boʻlib 
voyaga yetishini istasangiz, “Milliy tiklanish” 
demokratik partiyasi va uning nomzodlariga ovoz 
bering! 

Partiyamizning hayotiy 
tashabbuslari — taraqqiyot 
odimlarimizga mustahkam 

poydevor  

“Biz birmiz, Oʻzbekistonlikmiz!” shiori 
ostida Buxoro shahrida navbatdagi ommaviy 
tadbir uchun katta tayyorgarlik koʻrildi. 
Maʼlumki, bir necha ming yillik tarixga ega 
azim shahar ahli hayratlar ichida yashaydi, 200 
dan ortiq qadimiy obidalar, osori atiqalari bilan 
butun dunyoni lol qoldirib kelayotgan voha 
ahli partiya tashabbus va gʻoyalarini olqishlar 
bilan kutib oldi. Uch mingga yaqin saylovchilar 
ishtirok etgan tadbirda nomzodlar Saylovoldi 
dasturining mazmun-mohiyatini tushuntirdi va 

barchani saylovlarda faol ishtirok etishga va 
“Milliy tiklanish” va uning nomzodlariga ovoz 
berishga chaqirdi.  

Ommaviy tadbirda partiya Markaziy kengashi 
raisi Alisher Qodirov soʻzga chiqib, bugun 
saylovchilarga quruq vaʼdalar emas, aniq va 
loʻnda taklif va tashabbuslar, ertamizga xizmat 
qiladigan gʻoyalar kerakligini, yuzaki bahslar, 
tortishuvlar emas, chin yurakdan, Vatan, millat 
manfaati yoʻlida aytiladigan oddiy va sodda 
gaplar kerakligini taʼkidladi.    

Feruza MUHAMMEDJANOVA,

Markaziy kengash raisi oʻrinbosari: 
— Bir donishmand agar oʻgʻlingni oʻqitsang, 

bir kishini oʻqitgan boʻlasan, qizingni oʻqitsang, 
butun jamiyatni oʻqitgan boʻlasan, degan 
ekan. Ammo ayrim talaba onalar bolasiga 
qarovchi yoʻqligi sabab oʻqishini davom ettira 
olmayapti. Shundan kelib chiqib, partiyamiz 
dasturida talaba onalarning farzandlari uchun 
oliy taʼlim muassasalarida maxsus bolalar 
xonalari yoki bogʻchalar tashkil etish taklifi 
ilgari surilmoqda. 

Jahongir  SHIRINOV,

Oliy Majlis Qonunchilik palatasi 
deputatligiga nomzod: 

— Partiya tomonidan davlat boshqaruvi 
hamda qonunchilik va sud-huquq tizimi boʻyicha 
ham bir qator tashabbuslar ilgari surilgan. 

Ayniqsa, nodavlat notijorat tashkilotlarning 
korrupsiyaga qarshi kurashishdagi rolini 
oshirish zarur. Toki ular faqat bu illatga qarshi 
targʻibot bilan cheklanib qolmay, korrupsion 
holatlarni kerak boʻlsa, davlat organlaridan 
ham oldinroq tahlil qilish va fosh etishga qodir 
boʻlsinlar.

Hunarmandlar tadbirkor 
emas, qadriyatlar 

tashuvchisidir

Shahrixon tumanidagi  hunarmandlar 
markazida elektorat vakillari bilan uchrashuv 
har qachongidan ham sermazmun oʻtdi. Xalq 
amaliy sanʼati namunalarini yaratayotgan 
usta hunarmandlar, xalq ogʻzaki ijodini 
davom ettirib kelayotgan sanʼat vakillari 
bilan uchrashuv qizgʻin savol-javoblarga boy 
boʻldi. Qadriyatlarimizni boricha asrashga, 
avloddan-avlodga oʻtishiga xizmat qilayotgan 
 usta-hunarmandlar partiyaning Saylovoldi 
dasturida ularning faoliyati bilan bogʻliq 
tashabbus ham ilgari surilgan. Jumladan, soha 
vakillari dasturdagi “Hunarmandchilik faoliyati 
toʻgʻrisida”gi qonunni qabul qilish taklifini 
qoʻllab-quvvatladilar.

Partiya yosh avlodning hunarmandchilikka va 
xalq amaliy sanʼatiga boʻlgan qiziqishlarini oshirish, 
ularning bu faoliyat bilan shugʻullanishlarini 
ragʻbatlantirish juda zarur deb hisoblaydi. Sababi, 
partiya hunarmandlarga tadbirkor sifatida emas, 
qadriyatlarni tashuvchi sifatida qaraydi. Shundan 
kelib chiqib, ular uchun imkoniyatlarni yanada 
kengaytirish va qoʻllab-quvvatlashni asosiy vazifa 
deb biladi. 

Tolib AHMEDOV, 
hunarmand:
— Shaxsan men 30 yildan beri yogʻoch 

oʻymakorligi bilan shugʻullanaman. Shu hunar 
bilan oila tebrataman va bu bizga ota meros. 
Bu sohani davom ettirayotgan uchinchi avlod 
vakiliman. Haqiqatan, hunarmandlar qoʻllab-
quvvatlansa, ularning faoliyati ommalashishi 
uchun imkoniyat yaratilsa, yoshlarimizning 

qiziqishlari ham yanada oshardi. Soha rivojiga 
imkoniyat yaratish orqali ham iqtisodiyot, ham 
turizmni rivojlantiramiz, ham qadriyatlarimizni 
davom ettiramiz. Men partiyaning faoliyatimiz 
bilan bogʻliq takliflarini qoʻllab-quvvatlayman.

Maqsadimiz birgalikda inson salohiyatini 
roʻyobga chiqarishga yoʻnaltirilgan Yangi 
Oʻzbekistonni barpo etishdir. Bugun barchamiz 
xalqni rozi qilish, kelajakda emas, odamlarga 
bugun qulay sharoitlar yaratish maqsadga 
aylangan kunlarda yashayapmiz.  Bosh 
maqsadimiz “Qudratli davlatga tayangan, 
qonunlar milliy va umuminsoniy qadriyatlarga 
uygʻun, inson qadri baland, farovon jamiyat 
qurish”dir.

Shubhasiz, bu galgi saylovlar har doimgidan-
da kuchli raqobat muhitida oʻtmoqda. Bu yoʻlda 
salmoqli natijalarga erishib, parlament va mahalliy 
kengashlarda eng koʻp oʻrinlarni egallash — 
partiyaning eng asosiy maqsadidir. 

Albatta, bunda Siz saylovchilarning ovozi 
biz uchun muhimdir. 27-oktabrda oʻtadigan 
saylovlarda “Milliy tiklanish” partiyasi va uning 
nomzodlariga ovoz bering.

Oʻzbekiston “Milliy tiklanish” 
demokratik partiyasi 

Matbuot xizmati



YANGI O‘ZBEKISTON

Mamlakatimizda iqtisodiy barqarorlikni taʼminlashning imkoniyatlari koʻp. 
Buning uchun nazarda tutilgan rejalarni, loyihalarni oʻz vaqtida roʻyobga 

chiqarish, samarasi past imtiyozlarni bekor qilish, yirik davlat korxonalarida 
samaradorlikni oshirish choralari koʻriladi.

NIGOH4
2024-yil 22-oktabr, 213-son

Xoʻsh, mazkur nufuzli moliya tashkiloti 
nega bunday xulosaga keldi? Oʻzbekistondagi 
islohotlar qaysi jihatlari bilan eʼtiborni tortgan? 
Bizningcha, mazkur savollarga javobni 
17-oktabr kuni Prezidentimiz huzurida joriy 
yilda iqtisodiyotda kutilayotgan natijalar 
va 2025-yil uchun moʻljallangan asosiy 
makroiqtisodiy koʻrsatkichlar muhokamasi 
yuzasidan oʻtkazilgan yigʻilishda aytilgan 
fikrlardan olish mumkin. Binobarin, bugun 
Oʻzbekiston oʻz oldiga qoʻygan maqsadlar 
sari dadil odimlamoqda. Barcha tarmoq va 
sohalarning izchil modernizatsiya qilinayotgani 
samarasi erishilayotgan natijalarda yaqqol 
namoyon boʻlayotir.  Eng  muhimi, islohotlar 
butun mazmun-mohiyati, avvalo, inson 
manfaatiga yoʻgʻrilgani va shunga xizmat 
qilayotgani bilan alohida ajralib turadi. 

Oʻzbekiston global savdo va xalqaro 
hamkorlikning faol ishtirokchisi. Dunyo 
mamlakatlari biz bilan munosabatlarini 
mustahkamlashga intilmoqda. Oʻzaro 
ishonch ortmoqda. Ishonch esa iqtisodiyotga 
investitsiyalar faol kirib kelishiga, yangi va 
samarador loyihalar roʻyobiga xizmat qilmoqda. 

Jahondagi qiyin va murakkab vaziyatga 
qaramay, ichki imkoniyatlarni ishga solish 
hisobiga oʻtgan 9 oyda yurtimiz iqtisodiyoti 6,6 
foiz, sanoat 7 foiz oʻsdi. Yil yakunigacha kamida 
6 foiz oʻsish kutilmoqda. Dunyoning nufuzli 
reyting agentliklari ham Oʻzbekistonning 

Shu maqsadda Oʻzbekiston Respublikasi 
qishloq xoʻjaligini rivojlantirishning 
2020-2030-yillarga moʻljallangan strategiyasi 
qabul qilinib, yer va suv resurslaridan uzoq 
muddatli foydalanish tizimi ishlab chiqilgan 
va amalga oshirilmoqda. Bunda, avvalo, “suv 
tekin” degan tushunchadan voz kechilib, qatra 
suvning qadriga yetish, tejamkorlikni oshirish 
koʻnikmasi shakllantirilayotgani diqqatga sazovor. 
Suv xoʻjaligi tizimidagi loyihalar, tejovchi 
texnologiyalar joriy etilishi tanqislik oqibatlarini 
yumshatish va mahsulot yetishtirish barqarorligini 
saqlashdagi yagona yechim boʻlib qolmoqda.

Samarqand viloyatida 2017-2023-yillarda 
jami 164,6 ming gektar ekin maydonida 
tejamkor sugʻorish texnologiyalari joriy etilgan 
boʻlib, shundan 56,5 ming gektar maydonda 
tomchilatib, 2,8 ming gektarda yomgʻirlatib, 141 
gektarda diskret, 42,3 ming gektarda egiluvchan 
quvurlar orqali sugʻorish, 14 ming gektarda 
esa egatga plyonka toʻshab sugʻorish tizimi 
qoʻllanilib, 48,7 ming gektarda lazerli tekislash 
ishlari bajarilgan. Ushbu texnologiyalar joriy 
etilgan maydonlarda yiliga oʻrta hisobda 150-
170 million kub metr suv iqtisod qilinishiga 
erishilmoqda.

— Har bir ekinning unib chiqishi, 
rivojlanishi va moʻl hosil berishi, avvalo, 
suvga bogʻliq, — deydi Samarqand viloyati 
suv xoʻjaligi boshqarmasining suvni tejovchi 
sugʻorish texnologiyalarini joriy etish boʻlimi 
boshligʻi Shuhrat Yusupov. — Mintaqamizda 

Islohot odimlari

Ekologiya Dolzarb mavzu

UCHTADAN  BIRI 

Yaqinda Jahon banki 2024-yilga oid yangi hisobotini taqdim etdi. Unga 
koʻra, joriy yilda Oʻzbekiston Yevropa va Markaziy Osiyo mintaqasida 
yalpi ichki mahsulotning eng yuqori oʻsishi kuzatilayotgan uchta 
mamlakatdan biri hisoblanadi.  

reytingi barqaror saqlanib qolayotganini 
ijobiy baholayapti. Natijada joriy yilda 
investitsiyalarning yalpi ichki mahsulotdagi 
ulushi 33 foizdan oshadi. Eksportda qariyb 
19 foiz oʻsish kutilyapti. Umuman, Xalqaro 
valyuta jamgʻarmasi, Jahon banki va Osiyo 
taraqqiyot banki faol investitsiya siyosati va 
islohotlar hisobiga Oʻzbekistonda kelgusida 
ham barqaror iqtisodiy oʻsish saqlanib qolishini 
tasdiqlamoqda. 

Shu bilan birga, dunyo bozorida raqobat 
kuchayib, xomashyo narxlari tez-tez 
oʻzgarayotgan hozirgi beqaror sharoitda 
sanoat va eksportda yuqori qoʻshilgan qiymatli 

mahsulotlarni koʻpaytirish shart. Yigʻilishda 
ana shu ortga qaytmas islohotlar natijasi eʼtirof 
qilingan holda joriy va kelgusi yildagi ustuvor 
vazifalar qayd etildi. Kechiktirib boʻlmas 
vazifalar belgilab olindi. 

Umuman olganda, ushbu vazifalar bugun har 
qachongidan muhim va dolzarb ahamiyat kasb 
etyapti. Negaki, ayni paytda dunyo taraqqiyoti 
jadallashish barobarida bozor talabi va sharoiti 
oʻzgaruvchan boʻlib qolmoqda. Iqtisodiy 
globallashuv integratsiyalashuv ekanini inobatga 
olsak,  bunga eʼtibor qaratish har qachongidan 
muhimdir.

Jahon bankining Yevropa va Markaziy Osiyo 
mintaqasi iqtisodiyoti boʻyicha hisobotida 
qator inqirozlardan soʻng mintaqadagi 

rivojlanayotgan mamlakatlarda iqtisodiy oʻsish 
barqarorlashayotgani aytiladi. 2025-yilda yalpi 
ichki mahsulot 5,8 foiz oʻsishi  kutilayotgani 
Oʻzbekiston mintaqada iqtisodiy oʻsish 
boʻyicha yetakchiga aylanishi mumkinligini 
koʻrsatmoqda. 

Prognozlarga koʻra, mintaqada iqtisodiy 
oʻsish 2023-yildagi 3,5 foizga nisbatan 
3,3 foizgacha, 2025-yilda 2,6 foizgacha 
sekinlashishi mumkin. Inflyatsiya sekinlashishi 
munosabati bilan qator mamlakatlarning 
markaziy banklari joriy yilda asosiy stavkani 
pasaytirishga kirishdi. Biroq narx bosimi davom 
etishi haqidagi xavotirlar tufayli qarorlarda 
ehtiyotkorlik ustunlik qiladi. Hisobotda iqtisodiy 
oʻsishni jonlantirish va yuqori daromadli 

mamlakatlar bilan yaqinlashuvni tezlashtirish 
uchun zarur boʻlgan inson kapitali hamda ishchi 
kuchi salohiyatini shakllantirish, mintaqaning 
 taʼlim, ayniqsa, oliy taʼlim tizimini chuqur 
modernizatsiya qilish tavsiya etiladi. 

Jahon bankining Yevropa va Markaziy Osiyo 
mintaqasi boʻyicha bosh iqtisodchisi Ivaylo 
Izvorskining fikricha, ushbu mintaqada uzoq 
muddatli iqtisodiy oʻsishni jadallashtirishning 
eng katta imkoniyati taʼlim, xususan, oliy taʼlim 
sifatini oshirishdir. Sifatli taʼlimga ustuvor 
ahamiyat berish va taʼlim olishga sharoit 
yaratish orqali mamlakatlar oʻz inson kapitalini 
yaratishi, innovatsiyalarni ragʻbatlantirishi va 
barqaror iqtisodiy oʻsish hamda rivojlanishga 
turtki berishi mumkin.  

Mamlakatimizda har ikki yoʻnalishda izchil 
ish olib borilib, tegishli choralar koʻrilmoqda. 
Jumladan, qisqa muddatda yurtimizda 135 ta 
yangi oliygoh tashkil etilib, ularning umumiy 
soni 211 tani tashkil etmoqda. Tizim qamrovi 
4 barobardan ziyod oshib, 9 foizdan 38 foizga 
yetkazildi.  

Markaziy bank tomonidan koʻrilayotgan 
chora-tadbirlar ham diqqatga sazovor. Xususan, 
Markaziy bank boshqaruvi joriy yilning iyul 
oyida asosiy stavkani 0,5 foiz bandga pasaytirib, 
yillik 13,5 foiz darajasida belgilash toʻgʻrisida 
qaror qabul qilgandi. Ushbu qaror, birinchi 
navbatda, inflyatsiya va inflyatsion kutilmalar 
pasayishi bilan izohlangan edi. Chunki soʻnggi 
toʻrt yilda inflyatsiya darajasi 15 foizdan 9 
foizga tushdi. 

Oʻtgan haftada Xalqaro hamkorlik 
tashabbuslari haftaligi doirasida Markaziy 
bank raisi oʻrinbosari Behzod Hamroyev 
mamlakatimizdagi makroiqtisodiy vaziyat, 
inflyatsiya darajasini pasaytirish va moliya 
sektorini rivojlantirish boʻyicha strategiyalar 
hamda iqtisodiy siyosatga doir maʼlumotlarni 
taqdim etdi. Uning  aytishicha, mamlakatimizdagi 

tarkibiy islohotlar hisobiga iqtisodiy oʻsish 
koʻrsatkichlari  yuqori boʻlib, 2024-yilda va 
oʻrta muddatli istiqbolda YIMning real oʻsishi 
6-6,5 foiz atrofida shakllanishi kutilmoqda. 
Oʻsishning muhim omillaridan biri xususiy 
investitsiyalar boʻlib, ular, asosan, toʻgʻridan 
toʻgʻri investitsiyalar hisobiga 2024-yilda 
sezilarli darajada oshgan.

Davlatimiz rahbari huzurida joriy yilda 
iqtisodiyotda kutilayotgan natijalar va 2025-
yil uchun moʻljallangan asosiy makroiqtisodiy 
koʻrsatkichlar muhokamasi yuzasidan 
oʻtkazilgan yigʻilishda bildirilganidek, 
iqtisodiyotimiz yil yakunigacha kamida 6 foiz 
oʻsishi kutilmoqda. Oltin-valyuta zaxirasi bu yil 
ilk bor 40 milliard dollardan oshib, aholining 
milliy valyutadagi depozitlari hajmi ham 50 foiz 
oʻsgan. Bular, albatta, eʼtiborga molik raqamlar. 
Raqamlar ortida esa mamlakat rivojiga daxldor 
qanchadan qancha loyihalar, yumushlar yotibdi. 

Umuman, mamlakatimizda iqtisodiy 
barqarorlikni taʼminlashning imkoniyatlari 
koʻp. Buning uchun nazarda tutilgan rejalarni, 
loyihalarni oʻz vaqtida roʻyobga chiqarish, 
samarasi past imtiyozlarni bekor qilish, yirik 
davlat korxonalarida samaradorlikni oshirish 
choralari koʻriladi. 

Yaratilgan imkoniyatlar hisobiga kelgusi 
yilda 78 ta tuman byudjet xarajatini oʻzi 
qoplashga oʻtkaziladi. Yer, mol-mulk va 
aylanma soligʻi toʻliq, daromad soligʻining 50 
foizi ularning oʻzida qoldiriladi. 

Ijtimoiy davlat tamoyilidan kelib chiqib, 
taʼlim va sogʻliqni saqlash sohalariga 
ajratilayotgan mablagʻlarni 20 foizga oshirish 
nazarda tutilmoqda. Shuningdek, mahallalarga 
eʼtibor tufayli 1 million kishi kambagʻallikdan 
chiqariladi. 

Dilshod ULUGʻMURODOV,
“Yangi Oʻzbekiston” muxbiri

Yurtimizda 2030-yilga qadar elektr energiyasi ishlab chiqarishda 
qayta tiklanuvchi energiya manbalari ulushini 25 foizga yetkazish 
maqsad qilingan. Bu esa oʻsha davrga borib atrof-muhitga zarar 
yetkazmaydigan, inson salomatligi uchun xavfsiz, ekologik toza elektr 
energiyasini hosil qilish imkonini ham beradi.

Natijada vohaning Sherobod, Muzrabot, Qiziriq, 
Boysun kabi olis tumanlaridagi isteʼmolchilarga 
sifatli va uzluksiz elektr energiyasi yetkazib 
berish imkoniyati yaratildi.

— Bugun har bir sohani raqamlashtirish 
talab etilmoqda. Chunki ilgʻor, innovatsion 
texnologiyalarni qoʻllamay turib, 
muvaffaqiyatga erishish mushkul, — deydi 
muhandis Toshbolta Joʻrayev. — Shundan 
kelib chiqib, “Surxondaryo magistral elektr 
tarmoqlari” filiali tarkibidagi “Sherobod-2” 
podstansiyasida ham elektr energiyasini nazorat 
qilish va hisobga olishning avtomatlashtirilgan 
tizimi oʻrnatildi.

Quyosh elektr stansiyasi hamda 
zamonaviy podstansiya ishga tushirilgani 
yangi ish oʻrinlari ochishda ham muhim 
asos boʻlyapti. Hozir bu yerda 150 ga yaqin 
mutaxassis ish bilan taʼminlangan. Endi ish 
boshlagan yosh kadrlar ham qisqa muddatda 
zamonaviy texnologiyalarni mustaqil 
boshqarishni oʻzlashtirmoqda. Bu esa oʻz 
oʻrnida ish samaradorligini yanada oshiradi. 
Bahodir Ibrohimov Termiz muhandislik-
texnologiya institutini oʻtgan yili  tamomlagan 

edi. Shunga qaramay, u oʻziga yuklangan 
vazifalarni sidqidildan ado etmoqda. Bu esa 
yurtimizda muhandis kadrlarning yangi avlodi 
shakllanayotganidan dalolat beradi.

— Bu kabi loyihalarda ish boshlash har 
bir yoshning orzusi boʻlsa kerak. Zamonaviy 

texnologiyalar va xorijlik muhandislar bilan 
ishlash kishiga zavq beradi. Oʻz ustida ishlashga 
undaydi. Chunki bu yoʻnalish mutaxassisi 
boʻlish — yangi soha va istiqbolli ekani 
bilan ham ahamiyatli, — deydi  “Sherobod-2” 
podstansiyasi navbatchi muhandisi Bahodir 
Ibrohimov. 

Bugun energetika tarmogʻi nafaqat 
iqtisodiyotni harakatlantiruvchi muhim omil, 
balki kundalik hayotimizning ham ajralmas 
qismiga aylangan. Shuning uchun ham mazkur 
yoʻnalishda yirik loyihalarni amalga oshirishni 
davrning oʻzi taqozo qilmoqda. Kelgusidagi 
marralar ham katta olingan.

Energetika — iqtisodiyotning qon tomiri. 
Shu bois, yangi loyiha va tashabbuslar, soha 
faoliyatidagi oʻzgarish va yangilanishlar 
mamlakatimiz yuksalishiga xizmat qiladi.

Sarvar TOʻRAYEV,
“Yangi Oʻzbekiston” muxbiri

suv resurslari yildan yilga kamayib borayotgani 
bor gap. Bunday sharoitda suv tanqisligini 
yumshatishning eng maqbul yechimi uni tejash 
va oqilona foydalanish ekanini hayotning 
oʻzi koʻrsatib turibdi. Shu bois, davlatimiz 
rahbarining joriy yil 5-yanvardagi “Quyi 
boʻgʻinda suv resurslarini boshqarish tizimini 
takomillashtirish hamda suv resurslaridan 
foydalanish samaradorligini oshirish chora-
tadbirlari toʻgʻrisida”gi qarorida tejamkor 
texnologiyalarni joriy etish boʻyicha qator 
muhim vazifalar belgilab berildi. Xususan, 
“Agrobank” ATB tomonidan shaffof onlayn 
kredit ajratish imkonini beruvchi “Suvkredit.
uz” elektron tizimi ishlab chiqilib, 2024-yil 
1-fevraldan ishga tushirildi. Ushbu platforma 
orqali 2 yillik imtiyozli davr bilan 5 yil muddatga 
onlayn kreditlar ajratilmoqda. 

Fermer xoʻjaliklari va agroklasterlar oldida 
turgan qator muammolarga yechim topildi. 
Jumladan, tijorat banklari ajratayotgan kredit 
foizi miqdori 2 yillik imtiyozli davri bilan 14 
foizga tushirildi. Fermer xoʻjaliklarining kredit 
olishdagi garov taʼminoti majburiyati bekor 
qilindi. Bu kabi imkoniyatlar qisqa muddatda 
samara berib, viloyatda joriy yilda 10,1 ming 
gektar ekin maydonida tomchilatib, 3,2 ming 
gektarda yomgʻirlatib, 3,2 gektarda diskret, 
8,3 ming gektarda egiluvchan quvurlar orqali 
sugʻorish tizimi joriy etildi. Shuningdek, 
23,1 ming gektar yer lazer uskunasi orqali 
tekislandi. Bular orqali tejalgan suv hisobiga 
18 ming gektardagi takroriy ekinlarni suv bilan 
taʼminlash imkoniyati yaratildi. 

2019-yildan boshlab suv tejovchi 
texnologiyalarni joriy etganlarni davlat 
tomonidan qoʻllab-quvvatlash mexanizmi yoʻlga 
qoʻyilgani, jumladan, subsidiyalar ajratilayotgani 
katta samara berib, klaster tashkilotlari va 
fermerlarni ragʻbatlantirmoqda. Ular tejamkor 
sugʻorishning afzal jihatlarini anglab yetgani 
bois, bu usul tobora ommalashmoqda.   

— Biz dehqonchilik qilayotgan yer shartli 
sugʻoriladigan toifaga kiradi, — deydi payariqlik 
fermer Oʻktam Ziyodullayev. — Dalamizga 
suv, asosan, nasos orqali yetkazib beriladi. Suv 
taʼminoti ogʻirligini inobatga olib, 25 gektar 

paxta maydonimizda tomchilatib sugʻorish 
tizimini qoʻlladik. “Suvkredit.uz” platformasi 
orqali olingan kredit evaziga gʻoʻzani shu 
texnologiya asosida suvladik. Natijada 
kutganimizdan ham ziyoda hosil yetishtirishga 
muvaffaq boʻldik. 

Mutaxassislar fikricha, tomchilatib 
sugʻorilganda suv oʻsimlikning tomiriga bir 
tekis va bir xil miqdorda chuqur yetib boradi. 
Oʻsimlikka qancha kerak boʻlsa, aynan 
shuncha, yaʼni tuproqni suv bosmaydigan va 
suvni isrof qilmaydigan tarzda kelib turadi. 
Bundan tashqari, suvning oʻsimlikka yetkazib 
berilguncha bugʻlanib ketishi sababli yuz 
beradigan yoʻqotishlarning oldi olinadi.

— Ekin maydonlarimizda tomchilatib 
sugʻorish texnologiyasi joriy etilishi bilan 
xoʻjaligimiz daromadini yaxshigina oshirishga 
erishdi, — deydi paxtachilik fermer Bobosher 
Hamroyev. — Oldinlari joʻyaklab sugʻorish 
uchun ikki-uch suvchi ovora boʻlgan boʻlsa, 
tomchilatib sugʻorilganda bu ishni bir kishi 
bemalol uddalamoqda. Ushbu zamonaviy 
tizim hisobiga sugʻorish mavsumidagi barcha 
xarajatlar qisqaradi. 

Hisob-kitoblarga koʻra, yangi texnologiyalar 
sharofati bilan mavsum davomida 1 gektar 
gʻoʻzaga sarflanadigan 60 litrga yaqin yoqilgʻi-
moylash materiallari va mineral oʻgʻitlarning 
30-40 foizi tejaladi. Shu bilan birga, mineral 
oʻgʻitlarning oʻzlashtirilishi 90-95 foiz, anʼanaviy 
sugʻorishda esa 30-38 foiz boʻladi. Sugʻorish 
vaqtida eritilgan oʻgʻitlar bevosita ildizga kirib 
boradi. Ozuqa moddalar tez va jadal soʻrilib 
ketadi. Shuningdek, mahsulot hosildorligi va 
sifati oshib, erta pishishi kuzatiladi.

Viloyatda bogʻ, paxta va gʻalla 
maydonlarida suv tejovchi texnologiyalarni 
keng ommalashtirish boʻyicha katta hajmdagi 
ishlar bajarilmoqda. Koʻzlangan maqsad 
bitta: tejamkor sugʻorish bilan suvdan oqilona 
foydalanishni taʼminlash va shu orqali nafaqat 
hosildorlikni, balki mehnat unumdorligini ham 
oshirish.

Shuhrat NORMURODOV, 
jurnalist

S
oʻnggi yillarda sayyoramizda 
kuzatilayotgan iqlim 
oʻzgarishi, tabiat 
muvozanatidagi kutilmagan 

ogʻishlar dunyo hamjamiyatini 
oʻylantirayotgan turli muammolarni 
keltirib chiqarmoqda. Bu, 
ayniqsa, qishloq xoʻjaligi uchun 
transchegaraviy suvlardan 
foydalanadigan mamlakatlarda 
yaqqol sezilmoqda. 

 MUQOBIL ENERGETIKA ulushi 
 25 FOIZga yetkaziladi

BUGUN SUV TEJOVCHI TEXNOLOGIYALARNING 
AHAMIYATI JUDA YUQORI

MUAMMOning 
         yagona YECHIMI

OʻZBEKISTON IQTISODIYOTI 
ENG TEZ OʻSAYOTGAN MAMLAKATLAR 

SIRASIGA KIRADI

Shu bois, keyingi besh-olti yilda 
mamlakatimizda energetika sohasini isloh 
qilishda yangicha yechim va texnologiyalarga 
katta eʼtibor qaratilmoqda. Ayni islohotlar 
natijasi oʻlaroq, Surxondaryo viloyatining 
 Sherobod tumanidagi 632 gektar maydonda 
yirik quyosh fotoelektr stansiyasi ishga 
tushirildi. Natijada vohaning 70-80 foiz qismini 
kunduz kunlari uzluksiz elektr energiyasi bilan 
taʼminlash imkoniyati paydo boʻldi.

Davlatimiz rahbari 2021-yil iyunda 
Surxondaryo viloyatiga tashrifida mazkur yirik 
loyihaga tamal toshini qoʻygan edi. Shundan 
keyin Surxon vohasi uchun “yashil” energetika 
sohasidagi debocha loyiha qurilishi jadal 
boshlandi. Loyihani Oʻzbekistonning “yashil” 
energetika sohasidagi ishonchli hamkorlaridan 
biri — BAAning “Masdar” kompaniyasi 
moliyalashtirib, Xitoyning “SMES” 
korporatsiyasi tomonidan qurildi.

— Bu ishlar 2021-yili boshlangan edi. 
Prezidentimizning 2022-yil 14-yanvardagi 
“Surxondaryo viloyati Sherobod tumanida 
quvvati 456,6 MVt boʻlgan fotoelektr 
stansiyasi qurilishini tashkil etish chora-
tadbirlari toʻgʻrisida”gi qarori ishlarni yanada 
jadallashtirishga turtki berdi, — deydi 
“Oʻzbekiston milliy elektr tarmoqlari” AJ 
“Surxondaryo magistral elektr tarmoqlari” filiali 
direktori Otabek Ashurov. — Muhimi, quyosh 
manbaidan foydalanish ham iqtisodiyotga, ham 
atrof-muhitga katta foyda.

Quyosh fotoelektr stansiyasining ilk 
kuzatuv liniyalari joriy yil yanvarida tarmoqqa 
ulandi va elektr energiyasi ishlab chiqarish 
boshlandi. Buning natijasida aholi xonadonlari 
va iqtisodiyot tarmoqlariga muntazam, uzluksiz 
energiya yetkazib berilmoqda. Shuningdek, 
eksport koʻrsatkichi oshib, import oʻrni bosildi.

— Quyosh fotoelektr stansiyasi qurilishi 
loyihasi doirasida hududda “Sherobod-2” 
podstansiyasi ham ishga tushirilib, “Oʻzbekiston 
milliy elektr tarmoqlari” AJ “Surxondaryo 
magistral elektr tarmoqlari” filiali tarkibidagi 
podstansiyalar soni bugunga kelib, 6 taga 
yetdi, — deydi “Surxondaryo magistral elektr 
tarmoqlari” filiali yetakchi muhandisi Oybek 
Berdiyev.

Sherobod adirliklaridagi 5 gektar maydonni 
egallagan zamonaviy stansiyaga barcha 
texnologiyalar Xitoydan olib kelib, oʻrnatilgan. 

Mamlakatimizning oʻziga xos 
tarixi, boy madaniy merosi 
qadimiyligi, jozibadorligi butun 
dunyo olimlari eʼtiborini tortib 
kelayotir. Shu yil 18-oktabr kuni 
poytaxtimizda ish boshlagan xalqaro 
madaniy meros haftaligi buni 
yana bir karra isbotladi. Nufuzli 
tadbir xalqaro bilim almashishni 
mustahkamlash, xorijlik hamkorlar 
bilan yangi qoʻshma loyihalarni 
tasdiqlash, mamlakat madaniy 
merosini saqlash, oʻrganish va 
ommalashtirishni nazarda tutgani 
bilan ahamiyatli. 

Oʻzbek tiliga davlat tili maqomi 
berilganining 35 yilligi yurtimizda keng 
nishonlandi. Til orqali inson koʻnglini, 
tuygʻularini, orzu-istaklarini ifoda 
etadi. Shu maʼnoda, inson ruhiyati 
oʻzi soʻzlaydigan tilga tobe boʻladi. 
Ana shu ruhiyat shonli tarixdan, 
yorugʻ kelajakdan darak beradi. 
Oʻzbek tilida tarixi ming yilliklarga 
tutash “Alpomish”, “Kuntugʻmish”  
kabi dostonlar, “Qutadgʻu bilig”, 
“Xamsa” kabi yirik asarlar yaratilgan. Ona tilimizning chinakam mahobatini 
koʻrsatadigan “Devonu lugʻotut turk”day yirik lisoniy lugʻati bor. 

milliy sertifikatga ega boʻlgan oʻzbek tili oʻqituvchilariga maoshining 50 foizi miqdorida 
oylik ustama haq toʻlanadi.

2024-yil 22-oktabr, 213-son

Mana shu sanalgan asarlarning oʻziyoq 
davlatchiligimiz va tilimiz bir-biriga 
chambarchas bogʻliq holda rivoj topganini 
koʻrsatadi. Shu maʼnoda, mustaqillik sari ilk 
tashlangan katta qadamlardan biri ona tilimiz 
davlat tili maqomini olishi tabiiy edi. Oʻsha 
tarixiy voqeaga bu yil 35 yil toʻldi. 

Darhaqiqat, ona tilimiz azaliy 
qadriyatlarimizni asrlar osha bezavol saqlab 
kelmoqda. Bugun yer yuzi aholisining 50 
milliondan ortigʻi oʻzbek tilida soʻzlashadi. Bu 
shuncha nufusdagi insonlar oʻzbek tafakkurini, 
maʼnaviy olamini dunyoga yoymoqda degani. 
Davlat tili bayrami milliy tafakkurimizga ulkan 
hissa qoʻshgan bobokalonimiz, ona tilimizni 
dunyoga tanitgan, shoir, mutafakkir Hazrat 
Alisher Navoiy haykali poyiga gullar qoʻyish 
bilan boshlandi.

21-oktabr kuni erta tongdan poytaxtimizdagi 
Adiblar xiyobonida buyuk mutafakkir bobomiz 
haykali poyida Oʻzbekiston Respublikasi 
Prezidenti Administratsiyasi, Vazirlar 
Mahkamasi, turli vazirlik va idoralar, tashkilotlar 
vakillari, yozuvchi-shoirlar, talaba yoshlar, 
oʻqituvchilar, maʼnaviyat targʻibotchilari jam 
boʻldi. Adiblar xiyoboni va butun mamlakatimiz 
boʻylab bayram tadbirlari koʻtarinki ruhda 
davom etdi. 

Xususan, poytaxtimizdagi “Oʻzbekiston” 
xalqaro anjumanlar saroyida tantanali maʼrifiy 

Mazkur tadbir shu yil Samarqandda 
oʻtkazilgan VIII kongress doirasida boshlangan 
va tasdiqlangan qator yirik loyihalarning 
mantiqiy davomidir. Uning doirasida 
konferensiyalar, seminarlar, forumlar, 
koʻrgazmalar va taqdimotlar tashkil etilyapti. 
Ahamiyatlisi, unda 100 dan ortiq xorijiy olim 
va muta  xassis, jumladan, xalqaro madaniy 
tashkilotlar rahbarlari, chet el muzey va 
kutubxonalari boshqaruvchilari ishtirok 
etmoqda. 

Haftalikning birinchi ish kuni juda qizgʻin 
kechdi. Germaniya, Fransiya, Yaponiya, 
Turkiya, BAAdan kelgan olimlar maʼruzalari 
bilan qatnashdi. Ochilish marosimida yurtimizda 
madaniy merosni oʻrganish va saqlash saʼy-
harakatlari, shuningdek, taʼlim dasturlarini joriy 
etish va WOSCU kongresslarini oʻtkazish kabi 
tashabbuslar yoritilgan hujjatli film namoyish 
etildi. 

tadbir boʻlib oʻtdi. Unga yozuvchi va shoirlar, 
ustozlar, olimlar,  maʼnaviyat targʻibotchilari, 
talaba yoshlar taklif etildi. Saroy foyesida 
oʻzbek tili, uning  asoslariga doir adabiyotlar, 
ona tilimizning targʻibotini kuchaytirish 
borasidagi innovatsion audio-vizual loyihalar 
namoyishiga bagʻishlangan koʻrgazmalar 
tashkil etildi. 

Tadbir avvalida Prezidentimiz Shavkat 
Mirziyoyevning Oʻzbek tili bayrami 
munosabati bilan Oʻzbekiston xalqiga bayram 
tabrigini Prezident maslahatchisi Xayriddin 
Sultonov oʻqib eshittirdi. Tantanali bayram 
tadbiri kuy-qoʻshiq, sahna chiqishlari bilan 
davom etdi. 

Eʼtirof etish kerak, keyingi yillarda 
mamlakatimizda oʻzbek tilining maqomi va 
nufuzini yanada yuksaltirish masalasiga jiddiy 
eʼtibor qaratilmoqda. Masalan, keyingi yillarda 
koʻplab idoraviy hujjatlar davlat tiliga oʻtkazildi. 
Davlat tilida ish yuritishga eʼtibor qaratilib, idora 
va tashkilotlarda til boʻyicha maslahatchilar 
faoliyati yoʻlga qoʻyildi. Bundan tashqari, 
100 mingdan ortiq geografik obyektning nomi 
davlat reyestriga kiritildi. Hududlardagi 150 
mingdan ziyod tashqi yozuvlar davlat tili va 
reklama toʻgʻrisidagi qonun hujjatlari talablariga 
muvofiqlashtirildi. 

Tan olish kerak, shu paytgacha bu borada 
faqat til jonkuyari boʻlgan sanoqligina 

ziyolilar bong urishdan nariga oʻtmasdi. 
Bugun reklama, davlat tili borasidagi qonunlar 
amalda ishlay boshladi. Shuning oʻziyoq 
odamlar, xususan, tadbirkorlar orasida tilga 
boʻlgan munosabatning oʻzgarishiga sabab 
boʻlmoqda. Albatta, ishbilarmon odam 
jarangdor va ommani oʻziga tortadigan nom 
topishni istaydi. Davlat tilidagi shunday 
soʻzlarni topa olishi uchun mutaxassislar 

ishlashi kerak boʻladi. Shu kabi 
masalalarga yechim boʻlishi uchun 
yangi paydo boʻlayotgan zamonaviy 
tushunchalarga nom berish, soʻz 
va atamalarni rasmiy isteʼmolga 
kiritishni tizimli yoʻlga qoʻyish 
maqsadida Atamalar komissiyasining 
faoliyati tubdan takomillashtirildi. 
Quvonarlisi, bu borada aniq ilmiy 
mezonlar ishlab chiqildi. 

Davlat tilining maqomi, albatta, 
har birimizga, unga boʻlgan 
munosabatimizga bogʻliq. Ammo 

davlat xizmatchilari birinchilardan boʻlib 
boshqalarga namuna boʻlmas ekan, bunda 
biror natijaga erishish oson kechmaydi. Shu 
bois, oʻtgan yildan eʼtiboran meʼyoriy-huquqiy 
hujjatlar loyihalarini lingvistik ekspertizadan 
oʻtkazish tizimi yaratildi. Natijada bu tegishli 
hujjatlarning davlat tili talablariga mos 
va uslubiy jihatdan puxta tayyorlanishiga 
xizmat qilmoqda. Davlat xizmatchisi, 
umuman, barchamiz jamiyatda qonun asosida 
munosabatga kirishar ekanmiz, demak, avvalo, 
ushbu hujjatlarning oʻzi tilimizga muvofiq 
boʻlishi kerak edi. 

Ish faqat shu bilan cheklanib qolgani 
yoʻq. Endilikda rahbarlik lavozimlariga 
nomzodlarning oʻzbek tili boʻyicha bilim 
darajasiga ham baho berilmoqda. Buning uchun 
milliy test tizimi joriy qilindi. Qisqa vaqt ichida 
3 mingdan ziyod talabgorning qariyb 1500 
nafariga davlat tilini bilish boʻyicha sertifikatlar 
berildi. Mazkur tizim ish berishi, oʻzini oqlashi 
uchun, albatta, keng jamoatchilik, davlat tilini 
puxta oʻzlashtirishiga zamin yaratilishi kerak 
edi. 

Shu maqsadda Vazirlar Mahkamasi 
huzuridagi Oʻzbek tilini rivojlantirish 

jamgʻarmasi tomonidan 58 nomdagi qomus, 
lugʻat va qoʻllanmalar koʻp ming nusxalarda 
chop etildi. Bu, albatta, davlat tili asoslarini 
chuqur va atroflicha oʻrganishni taʼminlashga 
xizmat qiladi. 

Global dunyoda til internet, umuman 
zamonaviy texnologiyalarga ham koʻchgani bor 
gap. Ana shunday vaziyatda ona tilimiz rivoji 
uchun qanday vazifalar bajarilmoqda? 

Keyingi yillarda oʻzbek tilini raqamlashtirish 
borasida bir qancha chora-tadbirlar amalga 
oshirildi. Masalan, oʻzbekcha matnlarni sunʼiy 
intellekt yordamida qayta ishlash va oʻzbek 
tilida muloqot qilishga moʻljallangan “aqlli” 
dastur ishlab chiqildi. Yaʼni “Oʻzbek tili izohli 
lugʻati”ning veb-sayti yaratildi. Shu bilan birga, 
ona tilimizdagi matnlarni tahrir qilish, ularni lotin 
va kirill yozuviga oʻgirish uchun ham dasturlar 
mavjud. Ulardan hatto soʻzlarning lugʻaviy 
maʼnosini topish imkoni bor. Bugun koʻpchilik 
ushbu elektron dasturlardan amaliyotda faol 
foydalanmoqda. 

Yuqorida bejiz dostonlar, ulugʻ allomalarimiz 
asarlarini tilga olmadik. Ular ona tilimiz, milliy 
davlatchiligimiz bilan birga hayotning murakkab 
sinovlaridan oʻtib, bizgacha yetib keldi. Endi 
oldinda yanada jiddiy boʻlgan sinov, global 
dunyoning oʻziga xos jihatlari kutib turibdi. 
Bunday vaziyatda oʻzlikni asrash, tilimizni oʻz 
holida kelajak avlodga yetkazish uchun oldimizga 
muhim vazifalar qoʻyiladi. Prezidentimizning 
Oʻzbek tili bayrami munosabati bilan yoʻllagan 
tabrigida ilgari surilgan bir qator tashabbuslar 
ana shunday murakkab vaziyatga munosib 
yechim boʻldi. 

Jumladan, 2025-yil 1-yanvardan boshlab 
umumtaʼlim maktablarida milliy sertifikatga ega 

boʻlgan oʻzbek tili oʻqituvchilariga maoshining 
50 foizi miqdorida oylik ustama haq toʻlanadi. 
Shu orqali ona tilimiz fidoyilarining sharafli 
mehnati munosib ragʻbatlantiriladi. Bu oʻz-
oʻzidan jamiyatda ona tili oʻqituvchisi, shu 
orqali davlat tiliga boʻlgan munosabatda ham 
ijobiy oʻzgarishlar koʻlamini oshiradi. 

Darhaqiqat, tilimizning beqiyos 
imkoniyatlarini yuzaga chiqarish, uning nufuzini 
oshirish uchun oldimizda hali koʻplab vazifalar  
turibdi. Buning uchun har birimiz birdek jon 
kuydirishimiz, uni Vatan shaʼni kabi himoya 
qilish koʻnikmasini yanada mustahkamlashimiz 
kerak. Chunki taʼkidlanganidek, til millatning 
ruhi, tafakkur xaritasidir. 

Zero, davlat tili butun jamiyatni, tili va 
millatidan qatʼi nazar, barcha fuqarolarni yagona 
xalq sifatida birlashtiradi. Bu dunyo xalqlari 
tarixida bir necha bor oʻz isbotini topgan haqiqat. 
Shu bois, xalqimiz til birligini dil birligiga 
qiyoslaydi. Ana shunday nozik masalada 
koʻpmillatli Oʻzbekiston har doimgiday uzoqni 
oʻylab, vazminlik bilan ish tutib kelmoqda. 

Adolatli jamiyat qonunlari ustuvorlik 
qiladigan mamlakatda yaratiladi. Bunday 
joyda qonun barcha uchun teng boʻladi. Bugun 
yurtimizda ham qonun ustuvorligiga jiddiy 
eʼtibor berilmoqda. Xususan, “Davlat tili 
haqida”gi qonun ham hayotimizga izchil tatbiq 
qilinyapti. Yuqorida keltirilgan raqamlar, bu 
borada amalga oshirilgan ishlar fikrimiz dalilidir. 

Bundan keyin ham mazkur yoʻnalishdagi 
ishlar izchil davom etishi shubhasiz. Bu 
borada aniq rejalar belgilab olingan. Masalan, 
barcha taʼlim muassasalarida oʻzbek tili va 
adabiyot fanlarini oʻqitish tizimi yanada 
takomillashtiriladi. Shu orqali taʼlim sifatini 
oshirishga erishish koʻzlanmoqda. Bundan 
tashqari, teleradiokanallar va internet saytlarida 
davlat tilini oʻrganishga yordam beradigan 
dasturlarning soni va efir vaqtlarini koʻpaytirish, 
mustaqil til oʻrganuvchilar uchun qoʻshimcha 
adabiyotlar, lugʻat va qoʻllanmalar nashr etishga 
doimiy eʼtibor beriladi. Bu ham jamiyatda 
qonun ustuvorligi, davlat tiliga ogʻishmay amal 
qilishdagi islohotlarni jadallashtiradi. 

Qolaversa, raqamli makonda davlat tilini 
keng joriy etishga moʻljallangan ishlar yangi 
bosqichga koʻtariladi. Oʻzbek tilini axborot 
texnologiyalari sohasidagi yirik dasturlar tili 
qatoriga kiritish choralarini koʻrish ham dolzarb 
vazifamiz boʻlib qoladi. Bularning barchasi bir 
maqsad, yangi Oʻzbekistonni yaratishga bir 
xalq, yagona millat boʻlib jipslashamiz, til birligi 
orqali dil, tafakkur va maqsad birligiga xizmat 
qiladi. 

Boboravshan GʻOZIDDINOV, 
“Yangi Oʻzbekiston” muxbiri

Xalqaro tadbir

BETAKROR TARIX, ULKAN SALOHIYAT VA QUDRATLI 
AJDODLARGA MUNOSIB VORISLIK HISSI

Poytaxtimizda “Sharq Renessanslari fenomeni: saltanatlar, dinlar, 
shaxslar va tamaddunlar” mavzusida madaniy meros haftaligi boʻlib oʻtmoqda

Mamlakatimizning oʻziga xos 
tarixi, boy madaniy merosi 
qadimiyligi, jozibadorligi butun 
dunyo olimlari eʼtiborini tortib 
kelayotir. Shu yil 18-oktabr kuni 
poytaxtimizda ish boshlagan xalqaro 
madaniy meros haftaligi buni 
yana bir karra isbotladi. Nufuzli 
tadbir xalqaro bilim almashishni 
mustahkamlash, xorijlik hamkorlar 
bilan yangi qoʻshma loyihalarni 
tasdiqlash, mamlakat madaniy 
merosini saqlash, oʻrganish va 
ommalashtirishni nazarda tutgani 
bilan ahamiyatli. 

— Tadbir qadimgi va bugungi Oʻzbekiston 
tarixi davrlarini qamrab olgani bilan 
ahamiyatli. Davlatimiz rahbari tashabbusi 
bilan “Oʻzbekistonda Islom sivilizatsiyasi” 
nomli megaloyiha taqdim qilinadi. Mohiyatiga 
koʻra, bu loyiha yaqin kelajakda Oʻzbekiston 
tarixi, madaniyati, allomalar merosini tizimli 
ravishda, avvalo, oʻzimizga, qolaversa, dunyo 
xalqlariga namoyish etadigan muhim loyihadir. 
Shuning uchun u koʻplab xorijiy mutaxassislarni 
oʻziga jalb etyapti, — dedi Oʻzbekiston 
Fanlar akademiyasi vitse-prezidenti Bahrom 
Abduhalimov. 

Buning isboti oʻlaroq, Yaponiyadagi Mixo 
muzeyi maxsus ilmiy xodimi, fan doktori Sergey 
Laptev yurtimizda qadimdan to hozirgacha 
muomalada boʻlgan pul birliklari boʻyicha ilmiy 
izlanishlar qilayotganini aytish joiz. Tadbirdagi 
ajoyib maʼruzasidan soʻng uning faoliyati, 
tadqiqotlari mohiyati bilan qiziqdik. 

— Yangi Oʻzbekistondagi islohotlar 
jarayonida madaniy merosni oʻrganish va 
xalqaro miqyosda ommalashtirishga alohida 
eʼtibor qaratilyapti, —  deydi Sergey Laptev. 
—  Oʻzbekiston madaniy merosi nafaqat bu 
zaminning, balki butun insoniyatning merosi 
deyish mumkin. Chunki Ibn Sino, Xorazmiy, 
Beruniyning kashfiyotlari jahon ilm-fani 
rivojida alohida oʻrin tutadi. Yurtingizda barpo 
etilayotgan Islom sivilizatsiyasi markazi nafaqat 
ilmiy, balki sivilizatsiyalar, konfessiyalar-
aro muloqot markazi boʻlib, dunyoda uning 
muqobili yoʻq, desak xato boʻlmaydi. Dunyo 
olimlari uning kontentini boyitishga katta 
qiziqish bilan qarab, qator takliflar bildiryapti. 
Taʼkidlash joiz, bu juda noyob loyiha.

Markazning ilmiy salohiyatiga esa alohida 
toʻxtalish joiz. Numizmatika yoʻnalishidagi 
ilmiy izlanishlarim boʻyicha hamkorlik qilish 
jarayonida bu yerdagi ilmiy salohiyat nihoyatda 
baland ekaniga amin boʻldim. Men markaz 
koʻrgazmalarida namoyish etiladigan tarixiy 

ahamiyatga ega numizmatika kolleksiyalari 
ustida ishlayapman. Loyihamni tadbir davomida 
taqdimot qilmoqchiman. Tadqiqotlar davomida 
tushunib yetdimki, bu yerdagi tangalarda ham 
oʻziga xos sharqona tarbiya va axloqiy jihatlar 
aks ettirilgan. Bunday tangalarga befarq 
boʻlmagan yurtdoshlaringiz koʻpligi esa bunyod 
boʻlajak markazning yanada gavjumligini 
taʼminlaydi. 

Haftalikning ikkinchi kunida “Islom — 
tinchlik va ezgulik dini” mavzusida xalqaro 
ilmiy-madaniy simpozium hamda “Oʻzbekiston 
oʻrta asr Qurʼonlari” va “Imom Buxoriy 
innovatsion muzeyi” loyihalari taqdimoti boʻlib 
oʻtdi. Oʻzbekistondagi Qurʼoni karimning turli 
davrlarda koʻchirilgan nusxalari bilan bogʻliq 
loyiha doirasida ishtirokchilar bir-biridan qiziq, 
yangi maʼlumotlarga ega boʻldi. Shu kuni tashkil 
etilgan “Qurʼon: tinchlik, ezgulik va maʼnaviy 
uygʻonish yogʻdusi” maxsus koʻrgazmada 
ishtirokchilar Islom sivilizatsiyasi markazi va 
Imom Buxoriy muzeylari eksponatlari bilan 

tanishish  imkoniga ega boʻldi. Koʻrgazmada, 
shuningdek, markaz kutubxonasida 
saqlanayotgan Qurʼonlar va taniqli xattotlar 
tomonidan koʻchirilgan Usmon Musʼhafi 
nusxasi ham taqdim etildi. 7 yil davomida 
zamonamizning mashhur xattoti, “Parvin 
qalam” xalqaro mukofoti sohibi Habibullo 
Solihning shogirdi Abdulgʻofur Haqberdi 
tomonidan koʻchirilgan Qurʼon nusxasi alohida 
eʼtibor tortdi. Zero, mazkur Qurʼon qogʻozlari 
oʻziga xos, muqovalari teridan tayyorlangan. 
Chet elliklar bundan hayratlanib, uni xorijda 
ham nashr qilishga qiziqish bildirdi. 

Dastlab nutq soʻzlagan Turk qoʻlyozmalari 
boshqarmasi prezidenti Joshkun Yilmaz 
qadim madaniy merosimizga oid xushxabarni 
aytdi. U boshqarayotgan tashkilotga qarashli 
Sulaymoniya kutubxonasida oʻta nodir 
kitob — Oltin Oʻrda hukmdori Oʻzbekxon 
tomonidan 1318-yilda koʻchirtirilgan Qurʼoni 
karim qoʻl yozmasi saqlanadi. Yaqin kelajakda 
Islom sivilizatsiyasi  markazi va Sulaymoniya 

kutubxonasi hamkorligida ushbu kitobning 
faksimile nusxasi chop etiladi. 

Yilmaz Islom sivilizatsiyasi markaziga 
Imom Buxoriyning dunyodagi eng eski va toʻliq 
hadislar toʻplami faksimile nusxasini sovgʻa 
qildi.

— Ushbu haftalikda Oʻzbekistonning 
qoʻl yozma Qurʼonlari loyihasi bilan ishtirok 
etyapman. Ular bizni ilhomlantirib, tadqiqot 
qilishga undamoqda. Zero, musulmon olimlari 
yaratgan asarlar bugungi kunda tadqiqotchilarni 
nihoyatda qiziqtirmoqda. Aytish mumkinki, 
islomshunoslik boʻyicha Oʻzbekiston oʻzining 
alohida yoʻnalishiga ega. Islom olamida 
yaratilgan ilmiy-maʼnaviy merosning aksariyati 
Oʻzbekistonga daxldor, — dedi Fransiya Milliy 
ilmiy-tadqiqotlar markazi ijrochi direktori, 
islomshunos olim Karim Ifroq. 

Haftalik doirasidagi “Uchinchi Renessans 
poydevori — yangi Oʻzbekiston”, “Maʼrifat 
nuri: XIX-XX asrlar adabiy va  ilmiy-madaniy 
islohotlari” mavzusida xalqaro konferensiya 

boʻlib oʻtdi. Tadbirda “Yangi Oʻzbekiston 
va Uchinchi Renessans: maʼno-mohiyati, 
zarurati va mushtarakligi”, “Taʼlim va tarbiya 
— Uchinchi Renessans poydevori”, “Jadidlar 
ilm-maʼrifat va maʼnaviy merosining yoshlar 
taʼlim-tarbiyasidagi ahamiyati” kabi koʻplab 
mavzulardagi chiqishlar tinglandi. Shuningdek, 
“Shavkat Mirziyoyev jahon miqyosidagi davlat 
va siyosat arbobi”, “Oʻzbek modern adabiyoti” 
kitoblari taqdim etildi. 

Oʻn kun davom etadigan madaniy 
meros haftaligi doirasidagi koʻrgazmalar 
poytaxtimizdagi 8 ta ilmiy maydonda bir vaqtning 
oʻzida ochilishi rejalashtirilgan. Jumladan, 
 Islom sivilizatsiyasi markazida “Tarixiy fikr 
durdonalari”, Abu Rayhon Beruniy nomidagi 
Sharqshunoslik institutida “Asrlar xazinasi: 
Oʻzbekiston qoʻlyozma merosi” koʻrgazmalari, 
Temuriylar tarixi davlat muzeyida tematik 
koʻrgazma, Kinematografiya tarix muzeyida 
ham maxsus koʻrgazmalar oʻtkaziladi. 

— Oʻzbekiston tarixi davlat muzeyida ham 
23-oktabrdan boshlab islomgacha boʻlgan 
davrga oid xalqaro forum boʻladi, — deydi 
Oʻzbekiston tarixi davlat muzeyi direktori 
Jannat Ismoilova. — Unda xalqaro miq yosdagi 
15 dan ortiq ilmiy loyihani koʻramiz va yakuniy 
tahlil qilamiz. Xalqaro hamkorlarimiz bilan 
shartnomalar imzolaymiz. “Arxeologiya va 
etnografiya durdonalari” koʻrgazmasi ochiladi. 

Koʻrgazma Toshkent tarixi muzeyida 
boʻlishining sababi shuki, XIX asr oʻrtalari 
— XX asr boshlaridagi oʻzbek xonadoni 
koʻrinishi shu yerda shakllantirilgan. Unda 
oʻzbek xonadoni qanday boʻlgani, oʻzbeklar 
qanday yashagani, uy arxitekturasidan tortib, 
hovlidagi har bir narsaga taʼrif beriladi. Kulollik, 
kandakorlik, milliy liboslarimiz namoyish 
etiladi. Xullas, bu yerga kirgan inson XIX 
asrda mahalliy aholimizning turmush tarzi, 
hunarmandlikda qanaqa yutuqlarga erishgani 
haqida toʻliq tasavvurga ega boʻladi.

Haftalik koʻplab xorijiy hamkorlarimiz bilan 
yana bir bor uchrashish imkonini berdi. Ular bilan 
birgalikdagi har bir ishimiz ajdodlarimizdan 
qolgan merosni keng oʻrganishimizga xizmat 
qilyapti. Xorijliklar oʻzlarida saqlanayotgan 
meroslarimizni olib kelishi va birgalikda 
oʻrganishimiz juda katta natija. 

Yurtdoshlarimiz koʻrib, bahra olishi mumkin 
boʻlgan mazkur koʻrgazmalar ularni ham 
bir muddat moziyni, oʻzligimizni anglashga, 
madaniy merosimizni asrab-avaylashga undaydi. 
Zero, mana shunday tadbirlar orqali xorijliklar 
nega tariximiz, maʼnaviy-madaniy merosimizni 
bot-bot eʼtirof etayotganini ham chuqurroq his 
qilamiz. 

Munojat RAHIMJON qizi, 
jurnalist

O‘ZBEK TILI DAVLATCHILIGIMIZ ASOSI, 
MILLATIMIZNING TAFAKKUR XARITASIDIR 

Shukuh

Oʻzbek tiliga davlat tili maqomi 
berilganining 35 yilligi yurtimizda keng 
nishonlandi. Til orqali inson koʻnglini, 
tuygʻularini, orzu-istaklarini ifoda 
etadi. Shu maʼnoda, inson ruhiyati 
oʻzi soʻzlaydigan tilga tobe boʻladi. 
Ana shu ruhiyat shonli tarixdan, 
yorugʻ kelajakdan darak beradi. 
Oʻzbek tilida tarixi ming yilliklarga 
tutash “Alpomish”, “Kuntugʻmish”  
kabi dostonlar, “Qutadgʻu bilig”, 
“Xamsa” kabi yirik asarlar yaratilgan. Ona tilimizning chinakam mahobatini 
koʻrsatadigan “Devonu lugʻotut turk”day yirik lisoniy lugʻati bor. 

MEZON6
2024-yil 22-oktabr, 213-son

Oʻzbek tili hech qachon yoʻqolmaydi. Qaysi til 
internet tiliga aylanmas ekan, hamisha uning oldida 

yoʻqolish xavfi turaveradi.

— Oʻtgan asrning 90-yillari boshida ingliz 
tilshunosi Robert Fillipsonning “Til imperializmi” 
kitobi nashr etildi. Shundan soʻng “til imperializmi” 
degan tushuncha koʻplab tadqiqotchilar eʼtiborini 
tortdi. Til imperializmi koʻpincha madaniy 
imperializm kontekstida koʻrinadi. Ammo uning 
oʻziga xos jihatlari bor, albatta. Bunda muayyan bir 
tilga va unda soʻzlovchilarga 
kuchli bosim oʻtkaziladi hamda 
tilning ayrim xususiyatlari 
ataylab kamsitiladi. Oxir-oqibat 
tilning yashovchanligi susayadi. 
Yashovchanlikni taʼminlashda 
tilning oʻz yozuvi, koʻp sonli 
soʻzlashuvchilari, davlat tili 
maqomiga ega boʻlishi dolzarb 
ahamiyat kasb etadi. Shu bilan 
birga, axborot-kommunikatsiya, 
raqamli texnologiyalarda, 
internet tizimida qoʻllanishi ham 
muhim. Shulardan kelib chiqib 
bugun oʻzbek tiliga nisbatan 
“til imperializmi ostidagi til” 
tushunchasini qoʻllab boʻlmaydi. 
Chunki birinchidan, dun yoda 7 
mingga yaqin til va lahja boʻlsa-
da, ulardan 400 ga yaqini yozuv 
sistemasiga ega. Oʻzbek tili lotin yozuviga asoslangan 
oʻzbek alifbosiga ega.

Ikkinchidan, oʻzbek tilining yoʻqolish xavfi yoʻq. 
Bu tilda dunyo miqyosida 50 milliondan ziyod odam 
soʻzlashadi.

Uchinchidan, jahonda 178 til davlat tili maqomiga 
ega. Oʻzbek tilining ham shunday nufuzi bor. Davlat tili 
maqomiga ega boʻlish shu til soʻzlashuvchilari uchun 
ijtimoiy-siyosiy, maʼnaviy-maʼrifiy, tarixiy, huquqiy 
ahamiyat kasb etadi. Davlat tili mamlakatning xuddi 
boshqa ramzlaridek milliy yaxlitlik va bardavomlikni 
taʼminlovchi asosiy vositadir. Ammo jahon tajribasiga 
koʻra, davlat tili maqomiga ega boʻlish tilni yoʻq 
boʻlish xavfidan muayyan darajadagina qutqarishi 
mumkin. Chunki udmurt, chukot, chechen tillari 
davlat tili maqomiga ega boʻlsa-da, yoʻq boʻlib 
ketish xavfi mavjud. Sababi odamlar bu tillardan 
keng foydalanmaydi. Keng qoʻllanishdagi “nufuzli, 
qudratli” tillarga ustunlik berilishi  oqibatida bu 

— Bugun oʻzbek tilini asrash uchun astoydil harakat qilyapmiz. 
Tilimizning mamlakat ichi va tashqi maydondagi nufuzini yuksaltirish 
boʻyicha xalqaro talablarga toʻla javob beradigan huquqiy-meʼyoriy 
hujjatlar tizimini yaratish lozim edi, bunga erishdik. Davlatimiz 
rahbarining 2019-yil 21-oktabrdagi “Oʻzbek tilining davlat tili sifatidagi 
nufuzi va mavqeini tubdan oshirish  chora-tadbirlari toʻgʻrisida”gi, 2020-
yil 20-oktabrdagi “Mamlakatimizda oʻzbek tilini yanada rivojlantirish va 
til siyosatini  takomillashtirish chora-tadbirlari toʻgʻrisida”gi farmonlari 
ushbu olamshumul vazifani toʻla-toʻkis bajarishga yoʻnaltirilgani 
bilan ahamiyatlidir. 2020-2030-yillarda oʻzbek tilini rivojlantirish va 
til siyosatini takomillashtirish konsepsiyasida tilimiz himoyasi yoʻlida 
qilishimiz zarur boʻlgan barcha ish aniq-tiniq belgilangan. Oʻsha 
vazifalarni toʻla-toʻkis bajarishimiz ona tilimizning qanchalik jonkuyari 
ekanimizni koʻrsatadi.

— Konsepsiyada umumiy oʻrta taʼlim muassasalarida oʻzbek tilini oʻqitish tizimini tubdan 
takomillashtirish, oʻzbek tili boʻyicha mashgʻulot va dars soatlarini koʻpaytirish, taʼlimning barcha 
bosqichida davlat tili oʻqitilishi hamda oʻzbek tili va adabiyotini yanada rivojlantirish borasidagi ilmiy, 
ilmiy-amaliy izlanishlar koʻlamini kengaytirish kabi vazifalar belgilangan. Shu maʼnoda, ona tilini oʻqitish 
borasida ham yangi metodikalar yaratildimi?

— Oʻzbek tili va adabiyotini 
oʻqitishning zamonaviy metodikasini 
yaratmay, yaʼni yosh avlodni yangi, 
zamonaviy metodikalar asosida 
oʻqitmay turib, taʼlimning barcha turida 
davlat tilini oʻqitish, ona tilimizning 
ilm-fan tili sifatidagi nufuzini oshirish 
mumkin emas.

Albatta, bu borada ona tili 
metodikasi muhim ahamiyat kasb etadi. 
Shu maʼnoda, ona tili fanini oʻqitishni 
takomillashtirish ham siyosiy, ham 
ijtimoiy masaladir.

Ona tili fanidan ishlab chiqilgan 
“Milliy oʻquv dasturi”dagi eng asosiy 
oʻzgarishlardan biri ona tili taʼlimida 
lingvistikaga oid nazariy bilimlarning 
amaliy tabiatli nutqiy kompetensiyalar 
ustida ishlashga yoʻnaltirilganidir. 
Bunda ona tili butun borliqni: tabiat, 
jamiyat, fanlarni, oʻzlikni anglash 
va oʻrganish vositasiga aylantiriladi. 
Oʻquvchi fanni oʻzlashtirish 
jarayonida tildan turli ijtimoiy 
munosabatlarda toʻgʻri va oʻrinli 
foydalanishni oʻrganadi. Matematika, 
fizika, kimyo, biologiya, geografiya, 
iqtisodiyot, jamiyatshunoslik kabi 
fanlarni  oʻzlashtirishda til omilini his 

— Oʻzbek tili sofligini taʼminlash 
va himoya qilish butun millatimizning 
bosh vazifasidir. Bu borada keng 
koʻlamdagi ishlar bajarilmoqda. 
Xususan, Andijon davlat universiteti, 
Andijon davlat chet tillar instituti, 
Andijon davlat pedagogika 
institutidagi fakultetlar, oʻzbek tili 
va adabiyoti kafedralarida oʻzbek 
tilining nazariy va amaliy masalalari 
boʻyicha tegishli ilmiy tadqiqotlar 
olib borilmoqda. Avval mutaxassislik 
yoʻnalishlari, ilmiy kengashlar faqat 

Shuhrat SIROJIDDINOV, 
Alisher Navoiy nomidagi 
Toshkent davlat oʻzbek tili va 
adabiyoti universiteti rektori, 
akademik:

 tillarda taʼlim olmay qoʻyilgan. Shunday vaziyatni 
Oʻzbekistonda ham qisman kuzatish mumkin. Bugun 
odamlar farzandlari uchun qandaydir ustunliklar 
va ijtimoiy mavqe taqdim qiladigan tillar sifatida 
xorijiy tillarga koʻproq  eʼtibor bermoqda. Shuning 
uchun ayrimlar muloqot, taʼlim uchun boshqa 
tillarni tanlamoqda. Bundan tashqari, maktab va 
universitetlarda oʻqitilayotgan “alohida nufuzga ega 
tillar”ga lavozim pillapoyalaridan koʻtarilish garovi 
sifatida qaraladi.

Toʻrtinchidan, internet tizimida oʻzbek tilining 
qoʻllanishi borasida ham muayyan ishlar bajarildi. 
Xususan, internet sahifalarida oʻzbek tilida 
maʼlumotlar berilmoqda. Yozishmalar qilinyapti, 

ona tilimizda faoliyat 
yuritayotgan sayt va portallar, 
ijtimoiy tarmoqlar mavjud. 
“Wikipediya” kundan kunga 
oʻzbekcha maʼlumotlar bilan 
toʻldirib borilmoqda. Biroq bu 
sohada ham qiladiganlarimiz 
koʻp. XXI asrning birinchi 
choragi oʻtib borayotgan 
boʻlsa-da, oʻzbek tili haqiqiy 
axborot-kommunikatsiya, 
raqamli texnologiyalar, 
internet tili darajasiga 
koʻtarilgani yoʻq. Chunki 
hali-hanuz oʻzbek tilini 
kompyuter “tanimaydi” (bu 
koʻproq alifbo bilan bogʻliq). 
Kompyuter lingvistikasida 
“kompyuterning tilni tanishi” 
degan tushuncha mavjud. 

Bunda kompyuter tilni “tanishi” mazkur tilning 
kompyuter tili, internet tili boʻlishini kafolatlaydi. 
Mana shu ulkan vazifani bajara olsak, oʻzbek tili 
hech qachon yoʻqolmaydi. Qaysi til internet tiliga 
aylanmas ekan, hamisha uning oldida yoʻqolish xavfi 
turaveradi.

Demak, oʻzbek tilini asrab qolish, butun boyligi, 
nafosati bilan kelajak avlodga qoldirish uchun 
til yashovchanligini taʼminlash, yozuvni asrash, 
takomillashtirish, koʻp sonli soʻzlashuvchilarga ega 
boʻlish (bu borada koʻrsatkichimiz ancha yaxshi), 
davlat tili maqomini asrash, oʻzbek tilining davlat 
tili, ilmiy tadqiqotlar, sanʼat, madaniyat va taʼlim 
tili sifatidagi nufuzini yanada oshirish, axborot-
kommunikatsiya, raqamli texnologiyalarda, internet 
tizimida qoʻllanishini kengaytirish lozim. Eng 
muhimi, oʻzbek tilini asrab qolish va rivojlantirish 
uchun nafaqat ziyolilar va olimlar, balki barcha 
oʻzbekistonlik, xususan, mutasaddilar ham jon 
kuydirishi, qaygʻurishi zarur.

Abdulhay SOBIROV, 
Andijon davlat universiteti professori, 
filologiya fanlari doktori:

— Alisher Navoiy nomidagi 
Toshkent davlat oʻzbek tili va adabiyoti 
universitetida Maktabgacha va maktab 
taʼlimi vazirligi, Ixtisoslashtirilgan 
taʼlim muassasalari agentligi hamda 
Respublika taʼlim markazi bilan 
hamkorlikda ona tili va adabiyot fanini 
oʻqitish metodikasini milliy va xalqaro 
tajriba asosida takomillashtirib, taʼlim 
jarayoniga zamonaviy tendensiyalarni 
tatbiq etish borasida muhim ishlar 
bajarilmoqda. Xususan, umumtaʼlim 
maktablari uchun “Milliy oʻquv 
dasturi” loyihasi ishlab chiqildi. 
Mazkur loyiha asosida 1-, 2-, 3-sinflar 
uchun “Ona tili va oʻqish savodxonligi” 
darsligi hamda oʻquv-uslubiy 
majmuasi, 6-, 7-, 10-sinflar uchun 
“Ona tili” darsligi, ijod maktablarining 

Shuhrat 
SIROJIDDINOV:

7- va 8-sinf oʻquvchilari uchun “Ona 
tili” darsligi, 5-sinflar uchun “Ona tili” 
darsligi, shuningdek, oʻqituvchilar 
uchun metodik qoʻllanmalar 
tayyorlandi. Darslik asosida ishlab 
chiqilgan “Oʻqituvchi kitobi”da 
oʻtilayotgan nutqiy mavzular doirasida 
qanday malaka talablari qoʻyilgani, 
bunda qaysi jihatlarga eʼtibor berish 
lozimligi, mashq va topshiriqlarni 
bajarish bilan bogʻliq metodik yoʻl-
yoʻriqlar, darsni qanday texnologiya 
asosida tashkil etish boʻyicha amaliy 
tavsiyalar berilgan. Mazkur darsliklar 
oʻquvchilarning nutqiy vaziyatlarda 
ona tilimiz keng imkoniyatidan oʻrinli 
va samarali foydalanish, til orqali 
borliqni anglash, kreativ va tanqidiy 
fikrlash, savodxonlik koʻnikmasini 
shakllantirishga qaratilgan. Muhimi, 
ular turli innovatsion topshiriqlar 
asosida tayyorlangan. Bu jarayonda 

tanlangan matnlarning bola yoshi, didi 
hamda qiziqishiga mos kelishi hisobga 
olingan.

Umuman, farmonda belgilangan 
vazifalar ijrosi universitetda 
bosqichma-bosqich amalga oshirildi. 
Jumladan, oʻzbek tili va adabiyoti 
fanini oʻqitish metodikasi qayta 
koʻrib chiqildi. Til va adabiyotni 
oʻqitish boʻyicha xorijiy tajribalar 
oʻrganildi va tahlil qilindi. Xorijiy 
tajribalar asosida ona tili (oʻzbek 
tili) va oʻzbek adabiyoti fanlarini 
oʻqitishning zamonaviy metodikasi 
ishlab chiqildi. Ayni metodikalarni 
takomillashtirish boʻyicha izlanishlar 
uch yoʻnalishga boʻlingan holda olib 
borilayotir. Yaʼni ona tilini oʻqitish 
metodikasi, oʻzbek tilini (davlat tili va 
xorijiy til sifatida) oʻqitish metodikasi, 
oʻzbek adabiyotini oʻqitish metodikasi 
tarzida.

— Davlat tili haqidagi qonun talablarini 
nechogʻliq bajara olyapmiz?

Saodat MUHAMMEDOVA:

Saodat MUHAMMEDOVA, 
Alisher Navoiy nomidagi Toshkent davlat oʻzbek tili va 
adabiyoti universiteti professori, filologiya fanlari doktori:

qiladi. Muayyan soha mutaxassisiga 
aylanganida maktabda olgan bilim, 
koʻnikma va malakasidan foydalanib, 
oʻzbek tilida ish yuritish, nutq soʻzlash, 
turli uslublarda yoza olish, qarashlarini 
erkin ifodalagan holda fikrini 
boshqalarga turli shakllarda samarali 
tarzda yetkazish, eng muhimi, teran 
fikrlashni biladi.

Shuningdek, bu jarayonda oʻzga 
millat vakillari va xorijliklarga oʻzbek 
tilini oʻqitish masalasi ham muhim 
ahamiyat kasb etadi. Universitetimiz 
olimlari maktab oʻqituvchilari 
hammuallifligida “Oʻzbek tili” 
darsliklarining (5-10-sinflar uchun) 
yangi avlodini yaratdi. Darsliklar 
yangidan ishlab chiqilgan milliy dastur 
asosida tuzilgan. Ular fanni oʻqitish 
konsepsiyasi, oʻquv dasturi, baholash 
mezonlari va oʻzbek tili fanini oʻqitish 
metodologiyasini oʻz ichiga olgan 
yaxlit hujjat sifatida oʻqituvchilarga 
“Fanni nima uchun oʻqitamiz? Qanday 
oʻqitamiz? Nimalarni oʻqitamiz? 
Qanday baholaymiz?” singari muhim 
savollarga javob topish imkonini 
beradi. Fanni oʻqitish samaradorligini 
 taʼminlaydi. Oʻzbek xalqi tarixi, 

madaniyati aks ettirilgan mavzular 
vositasida oʻzga tilli oʻquvchilarda 
oʻzbek tili va madaniyati, urf-
odatlariga qiziqishni oshirish koʻzda 
tutilgan. Shuningdek, oʻzbek tili fani 
uchun darslik, oʻqituvchi metodik 
qoʻllanmasi, oʻquvchi ish daftari 
ham ishlab chiqildi. Darsliklardagi 
matnlar, lugʻat, sheʼrlar, maqollar va 
tez aytishlar audio shaklida (QR-kod) 
tinglanadi.

Universitet olimlari tomonidan oʻzga 
millat vakillari uchun oʻzbek tilini 
oʻrganishni osonlashtirishga qaratilgan 
“Ruscha-oʻzbekcha soʻzlashgich” 
yaratilgan boʻlib, uni tijoriylashtirish 
imkoniyati mavjud.

Abdulhay SOBIROV:

poytaxtda boʻlardi. Hozir viloyatlarda 
ham ilmiy seminar va kengashlar 
faoliyat yuritmoqda. Lingvistika 
(oʻzbek tili), adabiyotshunoslik 
(oʻzbek adabiyoti), folklorshunoslik 
va dialektologiya, oʻzbek tili va 
adabiyoti, ona tili va adabiyoti (qirgʻiz 
tili va adabiyoti) mutaxassisligi 
boʻyicha magistratura ochilgan. 
Joriy yilda kompyuter lingvistikasi 
taʼlim yoʻnalishiga abituriyentlar 
oʻqishga qabul qilindi. Andijon 
lugʻatshunoslik va tarjimashunoslik 

amaliy-ilmiy innovatsiyalar markazi 
tomonidan umumtaʼlim maktablarida 
oʻqitiladigan fizika, matematika, 
kimyo, algebra, informatika va 
axborot texnologiyalari kabi fanlardan 
11 tilli 37 nomdagi rasmli, audio-
videoli atamalar lugʻatlari yaratildi. 
Ilk bor “Sunʼiy intellekt lugʻati” chop 
etildi. Bunday ishlar barcha oliy taʼlim 
muassasasida bajarilyapti. Hamma 
joyda birdek ilmiy muhit yaratilmoqda. 
Bu tez orada oʻz samarasini berishi 
tabiiy.

Abdulhay 
SOBIROV:

B
ugun dunyoni qayta egallashda kuch-qudrat, qurol-yaroqdan 
koʻra, muayyan gʻoyadan, yaʼni til vositalaridan ustalik bilan 
foydalanish tobora ustuvor ahamiyat kasb etmoqda. Jahon 
tilshunosligida “til imperializmi” degan tushuncha paydo 
boʻldi. Shunday bir pallada oʻzbek tilini asrab qolish uchun 

nimalar qilishimiz kerak? Nima qilsak tilimizni yanada rivojlantiramiz, 
nufuzini oshiramiz kabi savollarga javob olish uchun bu borada uzoq 
yillardan buyon izlanib, mehnat qilayotgan soha fidoyilariga yuzlandik.

O‘ZBEK TILINING BARCHA SOHADA 
AMAL QILISHINI TA’MINLASH

Ma’naviyat sarchashmasi

Ona tili sofligini saqlash faqat tilshunoslarning ishi emas, oʻzini “oʻzbekman”, “shu 
yurt farzandiman”, “jamiyatda oʻrnim boʻlishi kerak” degan har bir yurtdoshimiz, 

tildoshimizning zimmasidagi sharafli va masʼuliyatli ishga aylanishi shart.

doimiy, muddat bilmaydigan vazifadir

— Tilimiz nufuzi borasida gap ketganida “Davlat tili 
haqida”gi qonun talablarini toʻla bajaryapmizmi, degan savol 
paydo boʻladi. Bizningcha, oldinda qiladigan ishimiz koʻp. 
Birinchi galda aholi oʻrtasida davlat tilini keng koʻlamda 
targʻib qilishimiz, yurtdoshlarimizda milliy gʻurur, oʻz tilidan 
faxrlanish tuygʻusini rivojlantirish zarur.

Shuningdek, ona tili sofligini saqlash faqat tilshunoslarning 
ishi emas, oʻzini “oʻzbekman”, “shu yurt farzandiman”, 
“jamiyatda oʻrnim boʻlishi kerak” degan har bir yurtdoshimiz, 
tildoshimizning zimmasidagi sharafli va masʼuliyatli ishga 
aylanishi shart.

“Yangi Oʻzbekiston” muxbiri
Munojat MOʻMINOVA suhbatlashdi.

— Til borasida yutuqlarimiz bilan birga muammolarimiz 
ham mavjud. Masalan, “Davlat tili haqida”gi qonun ijrosi 
bilan bogʻliq ayrim holatlarga toʻxtalsak.

Oʻtgan davrda qonun moddalarida belgilangan chora-
tadbirlar, asosan, oʻz muddatida bajarildi. Oʻzbekiston 
hududida oʻzbek tilida ish yuritishga oʻtildi. Yurtimizning 
barcha hududida — tumanlar, mavzelar, koʻchalar, madaniy 
istirohat bogʻlari, yerosti qatnov yoʻllariyu metro bekatlari 
oʻzbekona nomlandi. Ammo hali-hanuz “Davlat tili 
haqida”gi qonunning 20-, 21-, 22-moddalari ijrosi boʻyicha 
ayrim kamchiliklar, bajarish zarur boʻlgan vazifalar bor. 
Mamlakatimizdagi katta hajmdagi yozuvlarni oʻrganish 
maqsadida yosh oʻqituvchi va talabalardan “Til targʻiboti” 
guruhi tuzdik va joylardagi yozuvlarni oʻrgandik. Notoʻgʻri 
yozilgan yozuvlar koʻpligi boʻyicha Toshkent shahri birinchi 
oʻrinni egalladi. Bu yozuvlarning barchasini toʻrt guruhga 
boʻlib tasnif qildik.

Birinchisi, koʻcha va mahalla nomlarini bildiruvchi 
yozuvlar. Muayyan tashkilotlar nazorat qilishi sababli bu 
yozuvlarda imloviy va uslubiy xatolar deyarli uchramadi.

Ikkinchisi, savdo-sotiq, aholiga turli xizmatlar 
koʻrsatuvchi, umumiy ovqatlanish, toʻyxona kabi obyektlar 
nomini bildiruvchi yozuvlar. Bu yozuvlarda imloviy, ham 
uslubiy xatolar juda koʻpligi kuzatildi. Ularning koʻpi 
yevropacha nom bilan nomlangan (holbuki, aksariyati brend 
doʻkonlar emas). Oʻzbek tilida 80 mingta soʻz va ibora 
mavjud boʻlgani holda obyekt egalari ularga oʻzbekcha nom 
“topa olmagan”.

Uchinchisi, tijoriy mazmundagi reklama va turli 
 eʼlonlar matni yozilgan katta hajmdagi yozuvlar. Eng katta 
muammo aynan shu guruhdagi yozuvlarda kuzatildi. Juda 
koʻp oʻrinlarda qonunning 20-moddasiga, yaʼni yozuvlar, 
avvalo, davlat tilida berilishi, keyin boshqa tillarga tarjima 
qilinishi zarurligiga amal qilinmagan. Ularning koʻpi rus va 
ingliz tillarida yozilgan. Oʻzbekcha tarjimalari ham uslubiy 
xatolarga toʻla. Toʻgʻridan toʻgʻri tarjima qilingani tufayli 
mantiqiy xatoliklar ham koʻp. Axir nima uchun boshqa 
qonunlar moddasi buzilsa, jazo choralari qoʻllanadi, biroq til 
haqidagi qonun moddalari buzilsa, jim turishimiz kerak?!

Qonunning barcha moddasi amalda boʻlishiga har 
birimiz jon kuydirishimiz, masʼul boʻlishimiz kerak, deb 
oʻylayman. “Davlat tili haqida”gi qonunni amalga oshirish 
keng jamoatchilik ishidir. Demak, oʻzbek tilini hayotning 
barcha sohasida amal qilishini taʼminlash doimiy, muddat 
bilmaydigan vazifadir. Zero, qaysi sohada boʻlmasin, qonun 
muhokama qilinmaydi, balki soʻzsiz bajariladi.

YANGI O‘ZBEKISTON


